
Prezident Shavkat Mirziyoyev 
9-oktabr kuni Turkmanistonning “Avaza” 
milliy sayyohlik zonasida Mustaqil 
davlatlar Hamdoʻstligi Davlat rahbarlari 
kengashining tor doiradagi majlisida 
ishtirok etdi.

Turkmaniston Prezidenti Serdar 
Berdimuhamedov raisligida oʻtgan 
sammitda Ozarbayjon Respublikasi 

MUSTAQIL DAVLATLAR HAMDO‘STLIGI DOIRASIDAGI 
HAMKORLIKNING USTUVOR YO‘NALISHLARI BELGILAB OLINDI

Prezidenti Ilhom Aliyev, Belarus 
Respublikasi Prezidenti Aleksandr 
Lukashenko, Qozogʻiston Respublikasi 
Prezidenti Qosim-Jomart Toqayev, 
Qirgʻiz Respublikasi Prezidenti Sadir 
Japarov, Rossiya Federatsiyasi Prezidenti 
Vladimir Putin, Tojikiston Respublikasi 
Prezidenti Emomali Rahmon, 
Armaniston Bosh vaziri Nikol Pashinyan 

hamda MDH bosh kotibi Sergey Lebedev 
ham qatnashdilar.

Kun tartibiga muvofiq, koʻp 
tomonlama hamkorlikni yanada 
kengaytirishning dolzarb masalalari 
yuzasidan fikr almashildi.

Davlatimiz rahbari oʻz nutqida 
barchani qutlugʻ sana — Hamdoʻstlikning 
35 yilligi bilan tabriklab, yuz 

berayotgan oʻzgarishlarga qaramay, 
mamlakatlarimiz va xalqlarimizni yaqin 
insoniy munosabatlar, umumiy tarix va 
hamkorlikning ulkan salohiyati bogʻlab 
kelayotganini taʼkidladi.

— Bugungi kunda dunyo tubdan 
oʻzgarmoqda. Ziddiyatlar ortib 
bormoqda, odatiy iqtisodiy aloqalar 
qayta qurilmoqda. Bunday vaziyatda 

ishonchni mustahkamlash, pozitsiyalarni 
tez-tez uygʻunlashtirib borish va 
kelishuvlarimizning real natija berishiga 
erishish ayniqsa muhimdir, — dedi 
Oʻzbekiston Prezidenti.

Iqtisodiy integratsiya va ishlab 
chiqarish kooperatsiyasi barqarorlik va 
taraqqiyotning asosiy poydevorlaridan 
biri boʻlib qolayotgani taʼkidlandi.

Savdo-investitsiyaviy sheriklikni 
yangi bosqichga olib chiqish 
maqsadida mavjud imkoniyatlardan 
toʻliq foydalanish hamda oddiy tovar 
ayirboshlashdan qoʻshilgan qiymatning 
toʻliq zanjirlarini birgalikda yaratishga 
bosqichma-bosqich oʻtish zarurligi qayd 
etildi.

Hurmatli Serdar Gurbanguliyevich!
Hurmatli hamkasblar!
Avvalo, samimiy qabul va 

sammitni aʼlo darajada tashkil etgani 
uchun Turkmaniston Prezidenti, 
hurmatli Serdar Gurbanguliyevich 
Berdimuhamedovga chin dildan 
minnatdorlik bildiraman.

“Avaza” milliy sayyohlik zonasining 
goʻzal qiyofasi Turkmaniston jadal surʼatlar 
bilan rivojlanayotganini har safar yaqqol 
namoyish etadi.

Ashxobodning MDHda sermahsul 
kechgan muvaffaqiyatli raisligi alohida 
eʼtirofga sazovordir.

Barchangizni qutlugʻ sana — 

Hamdoʻstlikning 35 yilligi bilan chin 
qalbimdan tabriklayman.

Ana shu davrda mamlakatlarimizda 
ham, dunyoda ham koʻp narsalar oʻzgardi. 
Ammo eng asosiy masala boʻlgan holat 
oʻzgarmasdan qoldi: bizni yaqin insoniy 
munosabatlar, umumiy tarix va hamkorlikning 
ulkan salohiyati bogʻlab kelmoqda. Bugun 
ulardan xalqlarimizning manfaatlari yoʻlida 
foydalanish muhimdir.

Hurmatli majlis ishtirokchilari!
Bugungi kunda dunyo tubdan 

oʻzgarmoqda. Ziddiyatlar ortib, odatiy 
iqtisodiy aloqalar qayta qurilmoqda.

Bunday vaziyatda ishonchni mus
tahkamlash, pozitsiyalarni tez-tez 

uygʻunlashtirib borish va kelishuvlarimizning 
real natija berishiga erishish ayniqsa 
muhimdir.

Mamlakatlarimiz tajribasi shuni 
koʻrsatmoqdaki, iqtisodiy integratsiya va 
ishlab chiqarish kooperatsiyasi barqarorlik 
hamda taraqqiyotning asosiy poydevorlaridan 
biri boʻlib qolmoqda.

Shu bois, biz davlatlarimizning 
umumiy salohiyatidan toʻliq foydalanish 
va savdo-investitsiya sohasidagi sheriklikni 
yangi bosqichga olib chiqishni zarur deb 
hisoblaymiz.

Oddiy tovar ayirboshlashdan qoʻshilgan 
qiymatning toʻliq zanjirlarini birgalikda 
yaratishga bosqichma-bosqich oʻtishni 

maqsadga muvofiq deb bilamiz. Bu 
shuni anglatadiki, biz birgalikda ishlab 
chiqarishimiz, investitsiya kiritishimiz va 
mahsulotlarimizni tashqi bozorlarga olib 
chiqishimiz zarur.

Aynan shunday kooperatsiya eng katta 
natijani beradi — yangi korxonalar, yangi 
ish oʻrinlari va fuqarolarning daromadlari 
oʻsishini taʼminlaydi.

Birgalikdagi saʼy-harakatlarimizni 
qaratishimiz kerak boʻlgan bir qator ustuvor 
yoʻnalishlarni koʻrsatib oʻtmoqchiman.

Avvalo, Erkin savdo zonasining chek
lovlarsiz toʻliq faoliyat yuritishini taʼminlash 
zarur.

Muhtaram Serdar Gurbanguliyevich!
Hurmatli hamkasblar!
Uchrashuvimizning barcha 

ishtirokchilarini yana bir bor qutlashdan 
mamnunman.

Avvalo, Turkmaniston Prezidenti, 
hurmatli Serdar Gurbanguliyevich 
Berdimuhamedovga ushbu maskanda bizni 
doimo samimiy kutib olayotgani uchun chin 
dildan minnatdorlik bildiraman.

Majlisimizning faxriy mehmoni — Eron 
Islom Respublikasi Prezidenti, hurmatli 
Masʼud Pezeshkiyon janoblarini qutlayman.

Oʻzbekiston Respublikasining 2027-yilda 
MDHga raislik qilishi toʻgʻrisidagi qarorni 
qoʻllab-quvvatlaganlari uchun ham barcha ham
kasblarimga oʻz tashakkurimni izhor etaman.

Hamdoʻstlikda raislik qilish biz uchun, 
avvalo, umumiy ishimizga oʻz hissamizni 
qoʻshish, yangi gʻoyalarni taklif etish hamda 
bugungi kunda mamlakatlarimiz uchun 
chindan ham muhim boʻlgan yoʻnalishlarni 
birgalikda rivojlantirish imkoniyati demakdir.

Kelgusi yili aniq va sezilarli natija 
beradigan masalalarni eʼtibor markaziga 
qoʻyish niyatidamiz. Bular — iqtisodiyot, 
yangi texnologiyalar, transport, xavfsizlik, 
taʼlim, ilm-fan va inson salohiyatini 
rivojlantirishdir.

Biz Oʻzbekistonning raisligi uchun 
belgilangan “MDH — ishonch va umumiy 
taraqqiyot makoni” degan shiorda aynan 
ushbu yondashuvni mujassam etdik. Bugungi 
kunda Raislik konsepsiyasi va Tadbirlar 

rejasi ustidagi ishlarni yakunlamoqdamiz. 
Ularda hozirning oʻzida yuzdan ortiq aniq 
chora-tadbirlar koʻzda tutilgan.

Mazkur dastur oddiy tashabbuslar roʻyxati 
boʻlib qolmasligi biz uchun muhimdir. Har bir 
yoʻnalish boʻyicha aniq qadamlar, muddatlar 
va biz birgalikda erishadigan natija boʻlishi 
kerak.

Raisligimiz davrida aynan mana shunday 
amaliy ishlarga eʼtibor qaratishni xohlaymiz.

Hurmatli majlis ishtirokchilari!
Hamdoʻstlik doirasidagi siyosiy mulo

qotga alohida eʼtibor qaratishimiz zarur.
Bugun dunyoda vaziyat tobora 

murakkablashib borayotgan bir paytda har 
qanday masalani xotirjam muhokama qilish, 
bir-birimizni tinglash hamda barchamizga 

maqbul boʻlgan yechimlarni izlash 
imkoniyatini saqlab qolish oʻta muhimdir.

Yaxshi qoʻshnichilik, oʻzaro ishonch 
va anglashuv mamlakatlarimiz oʻrtasidagi 
munosabatlarning asosi boʻlib qoladi va bu 
poydevorni mustahkamlash lozim.

Iqtisodiyotda asosiy eʼtiborni sanoat 
kooperatsiyasiga qaratishni taklif etamiz. 
Mamlakatlarimiz salmoqli ishlab chiqarish 
imkoniyatlari, resurslar, texnologiyalar va 
bozorlarga ega. Agar ana shu salohiyatimizni 
birlashtirsak, qoʻshma ishlab chiqarish 
quvvatlarini yaratsak va barqaror yetkazib 
berish zanjirlarini yoʻlga qoʻysak, barcha 
ishtirokchilar uchun natija yanada sezilarli 
boʻladi.

BUYUK BRITANIYA BILAN O‘ZARO MANFAATLI 
SHYERIKLIK RIVOJLANTIRILADI

Suhbat avvalida lord Sarvar davlatimiz 
rahbariga Buyuk Britaniya Bosh vaziri Endi 
Byornemning samimiy salomi va maxsus 
maktubini yetkazdi.

Oʻzaro manfaatli sheriklikni, avvalo, 
savdo-iqtisodiy sohada yanada kengaytirish 
masalalari muhokama qilindi.

Siyosiy muloqot jadal rivojlanayotgani, 
barcha darajalardagi almashinuvlar 
faollashgani mamnuniyat bilan qayd etildi. 
Xavfsizlik sohasida samarali hamkorlik 
yoʻlga qoʻyilgan.

Oʻzaro tovar ayirboshlash hajmi 
ortib bormoqda. Mamlakatimizda 260 ta 
qoʻshma korxona muvaffaqiyatli faoliyat 
yuritmoqda.

London fond birjasida Oʻzbekiston 
Milliy investitsiya jamgʻarmasining ilk IPOsi 
muvaffaqiyatli amalga oshirildi. Moliya 
sohasida “Standard Chartered” banki, neft-
gaz tarmogʻida esa “British Petroleum” 
kompaniyasi faol ish olib bormoqda.

Oʻzbekiston Respublikasi Prezidenti Shavkat Mirziyoyev 9-oktabr kuni 
Oʻzbekiston — Britaniya iqtisodiy qoʻmitasining ikkinchi yigʻilishida ishtirok 

etish uchun mamlakatimizga kelgan Buyuk Britaniyaning savdo boʻyicha davlat 
vaziri, lord Anas Sarvarni qabul qildi.

Oʻzbekiston Respublikasi Prezidenti Shavkat Mirziyoyev Turkmaniston Prezidenti Serdar Berdimuhamedovning 
taklifiga binoan 7-9-oktabr kunlari amaliy tashrif bilan ushbu mamlakatda boʻldi.

Uchta qoʻshma oliy taʼlim muassasasi 
tashkil etildi, Kembrij universiteti bilan 
hamkorlikda Prezident maktablari ishga 
tushirildi. Britaniyalik sayyohlar soni ham 
ortib bormoqda.

Infratuzilmani rivojlantirish, energetika, 
moliya, geologiya, transport, taʼlim, sogʻliqni 
saqlash va boshqa sohalarda yangi loyihalarni 
ilgari surish, buni, jumladan, Britaniya 
eksportni moliyalashtirish agentligi (UKEF) 
ishtirokida amalga oshirish muhimligi 
taʼkidlandi.

Buyuk Britaniya tomoni Toshkent 
shahrida “ingliz huquqi” tamoyillari asosida 
ishlaydigan Xalqaro moliya markazi 
faoliyatini yoʻlga qoʻyishda koʻmaklashishga 
tayyor ekanini bildirdi.

Uchrashuv yakunida koʻp qirrali 
hamkorlikni yanada rivojlantirish boʻyicha 
qoʻshma “yoʻl xaritasi”ni qabul qilish 
yuzasidan kelishuvga erishildi.

OʻzA

FAROVONLIKNING MASHAQQATLI YO‘LI
yoxud barqaror daromad manbaini yaratish 

orqali kambag‘allikni jilovlash siri
Kechayotgan shiddatli yangilanishlar hisobiga qoʻlga kiritilayotgan 
olamshumul yutuqlar, tarixiy natijalar yurtdoshlarimiz 
farovonligini oshirish, iqtisodiy barqarorlikni taʼminlash bilan birga 
Oʻzbekistonning xalqaro maydondagi mavqeini ham oshirmoqda.

Kambagʻallikni qisqartirish yoʻna
lishidagi islohotlar va erishilayotgan natijalar 
koʻrsatyaptiki, Oʻzbekiston juda qisqa 
davrda ayni yoʻnalish boʻyicha dunyoga 
namuna boʻla oladigan darajadagi milliy 
tajriba yarata oldi. Pirovardida anʼanaviy 
ijtimoiy yordam berish yondashuvidan 

farqli oʻlaroq, aholini tadbirkorlikka jalb 
qilish, kasb-hunarga oʻqitish va manzilli 
koʻmaklashish vositasida barqaror daromad 
manbaini yaratishga asoslangan tajriba 
orqali kambagʻallikni keskin kamaytirishga 
erishdi.

ega boʻladigan yoʻnalishlarni bayon qildi.

Shundan soʻng mamlakatimiz 
yetakchisi birgalikdagi saʼy-harakatlarni 
qaratish kerak boʻlgan qator ustuvor 
yoʻnalishlarni koʻrsatib oʻtdi.

Avvalo, texnik toʻsiqlarni bartaraf 
etish, muvofiqlik sertifikatlarini oʻzaro tan 
olinishini taʼminlash va davlat xaridlaridan 
foydalanish imkoniyatini kengaytirish 
orqali Erkin savdo zonasining cheklovlarsiz 
toʻliq faoliyat yuritishini taʼminlash 
zarurligi taʼkidlandi.

Iqtisodiyotlar barqarorligi va aholi 
farovonligini taʼminlashda oziq-ovqat 
xavfsizligi alohida ahamiyatga ega ekani 
qayd etildi.

Bu borada qishloq xoʻjaligi mahsulotlari 
boʻyicha davlat xaridlari sohasida oʻzaro 
bozor ochishni kengaytirish toʻgʻrisidagi 
bitimni hamda oziq-ovqat xavfsizligi 
sohasidagi hamkorlik dasturini tez 
fursatlarda kelishib olinishi va tasdiqlanishi 
maqsadga muvofiqligi taʼkidlandi. 
Mamlakatlar bozorlaridagi vaziyatni 
oldindan prognoz qilish imkoniyatlarini 
kengaytirish maqsadida oziq-ovqat 
va oʻgʻitlar eksportiga cheklovlar 
kiritishdan oldin oʻzaro xabardor qilish va 
maslahatlashish mexanizmini joriy etish 
taklif qilindi.

Sanoat sohasidagi imkoniyatlarni 
birlashtirish va oʻzaro investitsiyalar 
hajmini oshirish masalasiga alohida 
toʻxtalib oʻtildi. Biznes vakillarining 
hamkorlikda ishlashdan manfaatdorligi 
yuqori ekani, buni yanada rivojlantirish 
maqsadida maxsus iqtisodiy zonalar fao
liyatini qoʻllab-quvvatlash boʻyicha “yoʻl 
xaritasi” tez fursatda kelishib olinishi 
zarurligi qayd etildi.

Prezidentimiz transport jihatdan 
bogʻliqlik masalasiga alohida toʻxtalib, 
integratsiyalashgan logistika markazlarini 
tashkil etish, tranzit xarajatlarini sezilarli 
darajada qisqartirish, yuk tashish 

qoidalarini birxillashtirish hamda 
MDHda yagona transport axborot 
tizimini shakllantirish tarafdori ekanini 
bildirdi hamda Turkmaniston tomonining 
2029-yilni Hamdoʻstlikning transport 
bogʻliqligi yili deb eʼlon qilish haqidagi 
tashabbusini qoʻllab-quvvatladi.

Energetika xavfsizligini taʼminlash 
borasida yaqin oʻn yilliklarga moʻljallangan 
uzoq muddatli prognozga ehtiyoj yuqori 
ekani taʼkidlandi.

— Bu esa energiyaning mavsumiy 
ortiqchaligi va taqchilligi qayerda va 
qachon yuzaga kelishi, qaysi tarmoqlarni 
rivojlantirish zarurligi hamda 
gidroenergetika, issiqlik generatsiyasi 
va qayta tiklanuvchi manbalarni qanday 
qilib eng samarali tarzda uygʻunlashtirish 
mumkinligi haqida aniq tasavvur hosil 
qilish imkonini berishi lozim, — dedi 
davlatimiz rahbari.

Iqlim oʻzgarishi bilan bogʻliq muammo
larga ham toʻxtalib oʻtildi.

— Bu borada muvofiqlashtirilgan va 
amaliy qarorlar zarur. Biz kam uglerodli 
texnologiyalarni jadal joriy etish va yopiq 
sikldagi ishlab chiqarishlarni rivojlantirish 
tarafdorimiz, — dedi Prezidentimiz.

Saʼy-harakatlarni birlashtirish 
uchun MDHning resurslardan samarali 
foydalanish va aylanma iqtisodiyot 
sohasida hamkorlik konsepsiyasini ishlab 
chiqish taklif etildi.

Madaniy-gumanitar aloqalar Ham
doʻstlik mamlakatlari va xalqlari 
oʻrtasida oʻzaro anglashuv va ishonchni 
mustahkamlash uchun mustahkam 
poydevor boʻlib xizmat qilishi qayd etildi.

Davlatlararo gumanitar hamkorlik 
jamgʻarmasi formatini kengaytirish orqali 
bu yoʻnalishni yanada rivojlantirish uchun 
yaxshi imkoniyatlar mavjudligi koʻrsatib 
oʻtildi.

Bugungi kunda yangi texnologiyalar 
taʼsirida tez oʻzgarib, zamonaviy 
iqtisodiyotning mustaqil va muhim 
tarmogʻiga aylanib borayotgan ijodiy 

industriyalarga alohida eʼtibor qaratish 
taklif etildi.

Shu munosabat bilan “Madaniy siyosat 
va kreativ industriyalar” forumini tashkil 
etish tashabbusi ilgari surildi.

Zamonaviy xavf-xatarlar qatorida butun 
dunyoda koʻlami jadal oʻsib borayotgan 
kiberjinoyatchilik muammosi alohida qayd 
etildi.

— Axborot texnologiyalaridan 
foydalangan holda sodir etilayotgan 
firibgarlik allaqachon fuqarolar va biznesga 
jiddiy zarar yetkazmoqda, mamlakatlarimiz 
moliya tizimlarining barqaror ishlashiga 
xavf tugʻdirmoqda, — dedi Oʻzbekiston 
Prezidenti.

Shu munosabat bilan Ichki ishlar 
vazirlari kengashiga qisqa muddatda trans
chegaraviy kiberjinoyatlar va firibgarlik 
sxemalariga tezkor javob berish uchun 
MDH Qoʻshma aloqa markazini tashkil 
etish boʻyicha kompleks chora-tadbirlar 
ishlab chiqishni topshirish taklif etildi.

Prezident Shavkat Mirziyoyev 
soʻzining yakunida Oʻzbekiston kelgusi 
yili MDHga raislikni qabul qilishga 
va Hamdoʻstlikni rivojlantirish uchun 
yaqindan hamkorlik qilishga tayyor ekanini 
bildirdi. Shuningdek, Turkmaniston 
Prezidenti Serdar Berdimuhamedovga 
mehmondoʻstlik hamda sammitni yuksak 
saviyada tashkil etgani uchun minnatdorlik 
izhor etdi.

Yigʻilish davomida Hamdoʻstlikka 
aʼzo boshqa mamlakatlar delegatsiyalari 
rahbarlari ham soʻzga chiqdi.

Mustaqil Davlatlar Hamdoʻstligi 
sammiti majlisning faxriy mehmoni — 
Eron Islom Respublikasi Prezidenti Masʼud 
Pezeshkiyon ishtirokida kengaytirilgan 
tarkibda davom etdi.

Oʻzbekiston Respublikasi Prezidenti 
Shavkat Mirziyoyev mamlakatimizning 
2027-yilda Mustaqil Davlatlar 
Hamdoʻstligiga raisligi davrida ustuvor 
ahamiyatga ega boʻladigan yoʻnalishlarni 
bayon qildi.

Davlatimiz rahbari raislik toʻgʻrisidagi 
qaror qoʻllab-quvvatlangani va umumiy 
ishga hissa qoʻshish, yangi gʻoyalarni 
taklif etish va bugungi kunda Hamdoʻstlik 
mamlakatlari uchun chindan ham muhim 
boʻlgan yoʻnalishlarni birgalikda rivoj
lantirish imkoniyati uchun barcha 
hamkasblariga minnatdorlik bildirdi.

— Biz kelgusi yili aniq va sezilarli natija 
beradigan masalalarni eʼtibor markaziga 
qoʻyish niyatidamiz. Bular — iqtisodiyot, 
yangi texnologiyalar, transport, xavfsizlik, 
taʼlim, ilm-fan va inson salohiyatini 
rivojlantirishdir, — dedi Prezident Shavkat 
Mirziyoyev.

Ushbu yondashuv Oʻzbekistonning 
raisligi uchun belgilangan “MDH — 
ishonch va umumiy taraqqiyot makoni” 
degan shiorda oʻz ifodasini topdi.

Ayni paytda Raislik konsepsiyasi va 
tadbirlar rejasini ishlab chiqish ishlari 
yakunlanmoqda. Ularda yuzdan ortiq aniq 
tadbirni amalga oshirish koʻzda tutilgan.

Oʻzbekiston raisligi davridagi 
ustuvor yoʻnalishlar va amaliy hamkorlik 
mexanizmlari taqdim etildi.

Hamdoʻstlik doirasidagi siyosiy 
muloqotga alohida eʼtibor qaratiladi.

— Bugun dunyoda vaziyat tobora 
murakkablashib borayotgan bir paytda 
har qanday masalani xotirjam muhokama 
qilish, bir-birimizni tinglash hamda 
barchamizga maqbul boʻlgan yechimlarni 
izlash imkoniyatini saqlab qolish oʻta 
muhimdir, — dedi davlatimiz rahbari.

MDH mamlakatlari salmoqli 
ishlab chiqarish salohiyati, resurslar, 
texnologiyalar va bozorlarga ega ekanini 
inobatga olib, iqtisodiyot sohasida asosiy 
eʼtiborni sanoat kooperatsiyasiga qaratish 
taklif etildi.

— Agar bu salohiyatimizni 
birlashtirsak, qoʻshma ishlab chiqarish 
quvvatlarini yaratsak va barqaror yetkazib 
berish zanjirlarini yoʻlga qoʻysak, barcha 
ishtirokchilar uchun natija yanada sezilarli 
boʻladi, — dedi Prezidentimiz.

Bu borada mamlakatlar oʻrtasidagi 
savdo-sotiqqa xalaqit berib kelayotgan 
toʻsiqlarni bartaraf etish muhim ahamiyat 
kasb etadi.

Raqamli texnologiyalar bilan bogʻliq 
yoʻnalishga ham alohida eʼtibor qaratildi. 
Bunda faqat hozirning oʻzida ham yaxshi 
rivojlangan sohalar bilan cheklanib 
qolmaslik muhimligi taʼkidlandi.

— Oldinga qadam tashlash va yaqin 
yillarda mamlakatlarimiz iqtisodiyoti 
raqobatbardoshligini oshirish bilan bogʻliq 
boʻladigan sohalarda birgalikda ishlash 
zarur. Bu oʻrinda soʻz muhim minerallar, 
sunʼiy intellekt, robotlashtirish, yangi 
materiallar va zamonaviy energetika 
texnologiyalari sohalari haqida bormoqda. 
Aynan shu sohalar bugungi kunda oʻz 
kompetensiyalarimiz hamda qoʻshma 
loyihalarni yaratgan holda, ortda 
qolib ketmasligimiz muhim boʻlgan 
yoʻnalishlardir, — dedi Oʻzbekiston 
Prezidenti.

Raislikning yana bir ustuvor yoʻnalishi 
sifatida transport sohasi belgilandi. 
Markaziy Osiyo Sharq va Gʻarb, Shimol va 
Janub oʻrtasidagi muhim transport tuguniga 
aylanib borayotgani taʼkidlandi.

— Biz ushbu imkoniyatlardan toʻliq 
foydalanishimiz kerak. Buning uchun 
tranzit tartib-taomillarini soddalashtirish 
hamda qulay, xavfsiz va iqtisodiy jihatdan 
manfaatli boʻlgan yoʻnalishlarni yaratish 
muhimdir, — dedi davlatimiz rahbari.

Oʻzbekiston raisligi davrida xavfsizlik 
va barqarorlikni taʼminlash ham 
hamkorlikning asosiy yoʻnalishlaridan biri 
boʻlib qoladi.

— Biz MDHning sohaviy organlari 
ishini va mamlakatlarimizning umumiy 
tahdidlarga qarshi kurashish borasidagi 
saʼy-harakatlarini qoʻllab-quvvatlaymiz. 
Bu oʻrinda soʻz terrorizm, ekstremizm va 
kiberjinoyatchilik haqida bormoqda. Bu 
tahdidlarning barchasi allaqachon alohida 
davlatlar chegarasidan chiqib ketgan, — 
dedi davlatimiz rahbari.

Bugungi kunda oddiy fuqarolar, biznes 
vakillari, banklar, davlat tizimlariga 
bevosita daxl qilib, tez kuchayib borayotgan 
kiberjinoyatchilikka qarshi kurashishga 
alohida eʼtibor qaratiladi.

Eng ustuvor yoʻnalish sifatida 
insonlar oʻrtasidagi aloqalar koʻrsatib 
oʻtildi. Aynan mana shu rishtalar koʻp 
jihatdan davlatlararo munosabatlarning 
barqarorligini belgilaydi.

Talabalar, yosh mutaxassislar, olimlar, 
tadqiqotchilar va ijodiy kasb egalarining 
oʻzaro muloqot qilishi, bir-biridan 
oʻrganishi hamda birgalikda ishlashi 
uchun mavjud imkoniyatlarni kengaytirish 
muhimligi taʼkidlandi.

— Butun faoliyatimiz markazida 
inson, uning qadr-qimmati, manfaat va 
imkoniyatlarini roʻyobga chiqarib turishi 
kerak. Faqat ana shundagina MDH taʼlim 
olish, mehnat qilish, yangi loyihalar 
yaratish, sheriklar topish va oʻz kelajagini 
qurish mumkin boʻlgan makon sifatida 
qabul qilinadi, — deya alohida taʼkidladi 
Shavkat Mirziyoyev.

Yakunda Oʻzbekistonning MDHga 
raisligi davrida oʻz samaradorligini 
isbotlagan barcha yutuqlarni saqlab 
qolish va shu bilan birga, bugungi kunda 
yangi yechimlar topish zarur boʻlayotgan 
yoʻnalishlar rivojiga qoʻshimcha surʼat 
bagʻishlash qatʼiy maqsad qilingani 
taʼkidlandi.

Oʻzbekiston Prezidenti Turkmaniston 
Prezidenti Serdar Berdimuhamedovga 
samimiy mehmondoʻstlik va sammitni 
yuksak saviyada tashkil etgani uchun chin 
dildan minnatdorlik bildirdi.

Sammit yakunlari boʻyicha MDH 
doirasidagi hamkorlikning ustuvor 
yoʻnalishlariga oid bitim va qarorlar 
toʻplami imzolandi.

Shu bilan Oʻzbekiston Respublikasi 
Prezidenti Shavkat Mirziyoyevning 
Turkmanistonga amaliy tashrifi yakunlandi.

DAVLAT RAHBARLARI KENGASHI MAJLISIDAGI NUTQI

Biz uchun texnik toʻsiqlarni bartaraf etish, 
muvofiqlik sertifikatlari oʻzaro tan olinishini 
taʼminlash va davlat xaridlaridan foydalanish 
imkoniyatini kengaytirish gʻoyatda muhim.

Mamlakatlarimiz iqtisodiyotining 
barqarorligi va xalqlarimiz farovonligiga 
bevosita taʼsir qiladigan yana bir masala bu 
— oziq-ovqat xavfsizligidir.

Qishloq xoʻjaligi mahsulotlari boʻyicha 
davlat xaridlari sohasida oʻzaro bozor ochishni 
kengaytirish toʻgʻrisidagi bitim, shuningdek, 
Oziq-ovqat xavfsizligi sohasidagi hamkorlik 
dasturi tez fursatlarda kelishib olinishi va 
tasdiqlanishiga umid qilamiz.

Shuningdek, bozorlarimizdagi vaziyatni 
oldindan prognoz qilishni muhim deb hisob
layman. Buning uchun oziq-ovqat va oʻgʻitlar 
eksportiga cheklovlar kiritishdan oldin oʻzaro 
xabardor qilish va maslahatlashish mexanizmini 
joriy etishni taklif qilamiz. Bu ehtimoliy xatarlarni 
oldindan tushunish hamda bir mamlakatning 
qarori boshqa davlatlar bozorlariga kutilmaganda 
taʼsir koʻrsatishi bilan bogʻliq vaziyatlarning 
oldini olish imkonini beradi.

Navbatdagi muhim yoʻnalish sanoat 
sohasidagi imkoniyatlarimizni birlashtirish 
va oʻzaro investitsiyalarni kengaytirishni 
nazarda tutadi.

Toshkentda oʻtkazilgan “INNOPROM. 
Markaziy Osiyo” koʻrgazmasi va beshinchi 
Xalqaro investitsiya forumi biznes vakillari 
birgalikda ishlashga yuqori darajada 
qiziqayotganini yana bir bor namoyish etdi. 
Bu qiziqishni yangi imkoniyatlar yaratish 
bilan qoʻllab-quvvatlash zarur.

Maxsus iqtisodiy zonalarga alohida eʼtibor 
qaratishni taklif qilamiz. Bizning maqsadimiz 
Hamdoʻstlik davlatlarining faoliyat koʻrsatib 
turgan maxsus iqtisodiy zonalari va sanoat 
parklarini yagona tarmoqqa bogʻlashdan 
iborat. Maxsus iqtisodiy zonalar faoliyatini 
qoʻllab-quvvatlash boʻyicha “yoʻl xaritasi” 
tez fursatda kelishib olinishiga umid qilamiz.

Mamlakatlarimizning transport jihatdan 
bogʻliqligi masalasiga alohida toʻxtalib 
oʻtmoqchiman.

Integratsiyalashgan logistika markazlarini 
tashkil etish, tranzit xarajatlarini sezilarli 

darajada qisqartirish, yuk tashish qoidalarini 
birxillashtirish hamda MDHda yagona 
transport axborot tizimini shakllantirish 
tarafdorimiz.

Turkman doʻstlarimizning 2029-yilni 
Hamdoʻstlikning transport bogʻliqligi yili deb 
eʼlon qilish haqidagi tashabbusini qoʻllab-
quvvatlaymiz.

Energetika xavfsizligi ham juda muhim 
ahamiyat kasb etmoqda.

Bugun bizga mintaqaning energetik 
jihatdan bogʻliqligini yaqin oʻn yilliklarda 
rivojlantirish boʻyicha uzoq muddatli 
prognoz zarur. Bu esa energiyaning 
mavsumiy ortiqchaligi va taqchilligi qayerda 
va qachon yuzaga kelishi, qaysi tarmoqlarni 
rivojlantirish zarurligi hamda gidroenergetika, 
issiqlik generatsiyasi va qayta tiklanuvchi 
manbalarni qanday qilib eng samarali tarzda 
uygʻunlashtirish mumkinligi haqida aniq 
tasavvur hosil qilish imkonini berishi lozim.

Ushbu vazifalarni hisobga olgan holda, 
biz MDH energetika sektorini innovatsion 
rivojlantirish dasturi hamda uni amalga 
oshirish boʻyicha Harakatlar rejasini ishlab 
chiqdik.

Barchamiz uchun umumiy boʻlgan yana 
bir xavf-xatar iqlim oʻzgarishi bilan bogʻliq.

Bu borada muvofiqlashtirilgan va 
amaliy qarorlar zarur. Biz kam uglerodli 
texnologiyalarni jadal joriy etish va yopiq 
sikldagi ishlab chiqarishlarni rivojlantirish 
tarafdorimiz.

Saʼy-harakatlarimizni birlashtirish uchun 
MDHning resurslardan samarali foydalanish 
va aylanma iqtisodiyot sohasida hamkorlik 
konsepsiyasini ishlab chiqishni taklif etamiz.

Hurmatli hamkasblar!
Madaniy-gumanitar aloqalar xalqlarimiz 

oʻrtasidagi oʻzaro anglashuv va ishonchni 
mustahkamlashning kuchli poydevori boʻlib 
xizmat qiladi.

Biz Davlatlararo gumanitar hamkorlik 
jamgʻarmasi formatini kengaytirish orqali 
mazkur yoʻnalishni yanada rivojlantirish 
uchun yaxshi imkoniyatlarni koʻrmoqdamiz.

Bugungi kunda yangi texnologiyalar 
taʼsirida tez oʻzgarib, zamonaviy 
iqtisodiyotning mustaqil hamda sezilarli 
qismiga aylanib borayotgan ijodiy 

industriyalarga alohida eʼtibor qaratishni 
taklif qilamiz.

Shu munosabat bilan “Madaniy siyosat va 
kreativ industriyalar” forumini tashkil etishni 
taklif etamiz.

Shu kunlarda qadimiy Xiva shahri MDH 
Yoshlar forumini qabul qilishga tayyorgarlik 
koʻrmoqda. Ishonchim komil, ushbu anjuman 
yoshlarning oʻz ijodiy va intellektual salo
hiyatini toʻliq namoyon etishi uchun maydon 
boʻlib xizmat qiladi.

Hurmatli delegatsiyalar rahbarlari!
Zamonaviy xavf-xatarlar haqida 

soʻz ketganda, butun dunyoda koʻlami 
jadal oʻsib borayotgan muammo — 
kiberjinoyatchilik borasida alohida 
toʻxtalib oʻtmoqchiman.

Axborot texnologiyalaridan foydalangan 
holda sodir etilayotgan firibgarlik allaqachon 
fuqarolar va biznesga jiddiy zarar yetkazib, 
mamlakatlarimiz moliya tizimlarining 
barqaror ishlashiga xavf tugʻdirmoqda.

Shu bois, Ichki ishlar vazirlari 
kengashiga qisqa muddatda transchegaraviy 
kiberjinoyatlar va firibgarlik sxemalariga 
tezkor javob berish uchun MDH Qoʻshma 
aloqa markazini tashkil etish boʻyicha 
kompleks chora-tadbirlar ishlab chiqishni 
topshirishni taklif etamiz.

Hurmatli hamkasblar!
Kelgusi yilda Oʻzbekiston MDHga 

raislikni qabul qiladi.
Hamdoʻstlikni yanada mustahkamlash va 

fuqarolarimiz his etadigan aniq natijalarga 
erishish uchun yaqin hamkorlik qilishga bel 
bogʻlaganmiz.

Sizlarni Kengashning kelgusi yili 
Buxoroda oʻtkazilishi rejalashtirilayotgan 
navbatdagi majlisiga taklif etaman.

Soʻzimning yakunida Turkmaniston 
Prezidenti, hurmatli Serdar Gurbanguliyevich 
Berdimuhamedovga mehmondoʻstlik hamda 
sammitni yuqori darajada tashkil etgani 
uchun yana bir bor minnatdorlik bildiraman.

Bugun erishilgan kelishuvlar oʻzining 
amaliy tasdigʻini topadi, hamkorligimiz 
esa bundan buyon ham mamlakatlarimiz va 
xalqlarimiz manfaatlariga xizmat qiladi deb 
ishonaman.

Eʼtiboringiz uchun rahmat.

HAMDO‘STLIGI DAVLAT RAHBARLARI 
KENGASHINING KENGAYTIRILGAN 

MAJLISIDAGI NUTQI

Shuning uchun biz sanoat kooperatsiyasini 
rivojlantirish va oʻzaro investitsiyalar uchun sharoitlarni 
yaxshilashga alohida eʼtibor qaratamiz. Shu bilan birga, 
mamlakatlarimiz oʻrtasidagi savdo-sotiqqa hamon 
xalaqit berib kelayotgan toʻsiqlarni bartaraf etish muhim 
ahamiyatga ega.

Hamkorlikning alohida yoʻnalishi raqamli 
texnologiyalar bilan bogʻliq. Biz ulardan biznesda 
foydalanishni kengaytirish, elektron tijoratni 
rivojlantirishni muhim deb hisoblaymiz.

Ushbu jarayonda faqat hozirning oʻzida ham yaxshi 
rivojlangan sohalar bilan cheklanib qolmaslik kerak. 
Oldinga qadam tashlash va yaqin yillarda mamlakatlarimiz 
iqtisodiyoti raqobatbardoshligini oshirish bilan bogʻliq 
boʻladigan sohalarda birgalikda ishlash zarur.

Bu oʻrinda soʻz muhim minerallar, sunʼiy intellekt, 
robotlashtirish, yangi materiallar va zamonaviy energetika 
texnologiyalari sohalari haqida bormoqda. Aynan 
shu sohalar bugungi kunda oʻz kompetensiyalarimiz 
hamda qoʻshma loyihalarni yaratgan holda, ortda qolib 
ketmasligimiz muhim boʻlgan yoʻnalishlardir.

Raisligimizning yana bir muhim yoʻnalishi transport 
bilan bogʻliq.

Markaziy Osiyo bugungi kunda Sharq va Gʻarb, 
Shimol va Janub oʻrtasidagi muhim transport tuguniga 
aylanib bormoqda. Biz ushbu imkoniyatlardan toʻliq 
foydalanishimiz kerak. Buning uchun tranzit tartib-
taomillarini soddalashtirish hamda qulay, xavfsiz va 
iqtisodiy jihatdan manfaatli boʻlgan yoʻnalishlarni 
yaratish muhimdir.

Biz Markaziy Osiyo transport tarmogʻi MDH 
makonida va uning tashqarisidagi umumiy aloqalar 
tizimining muhim qismiga aylanishidan manfaatdormiz.

Hurmatli hamkasblar!
Xavfsiz va barqaror muhitsiz na iqtisodiyot, na savdo, 

na yirik qoʻshma loyihalar boʻlishi mumkin emas. Shuning 
uchun raisligimiz davrida ayni yoʻnalish ham eng muhim 
sohalardan biri boʻlib qoladi.

Biz MDHning sohaviy organlari ishini va 
mamlakatlarimizning umumiy tahdidlarga qarshi 
kurashish borasidagi saʼy-harakatlarini qoʻllab-
quvvatlaymiz. Bu oʻrinda soʻz terrorizm, ekstremizm va 
kiberjinoyatchilik haqida bormoqda.

Bu tahdidlarning barchasi allaqachon alohida davlatlar 
chegarasidan chiqib ketgan.

Ayniqsa, bugungi kunda kiberjinoyatchilik tez 
kuchaymoqda. U oddiy fuqarolar, biznes vakillari, 
banklar, davlat tizimlariga daxl qilmoqda va shu bois, 
doimiy eʼtiborni hamda mamlakatlarimiz oʻrtasida yaqin 
hamkorlikni talab etadi.

Hurmatli majlis ishtirokchilari!
Hamdoʻstlikning kelajagi haqida gapirar ekanmiz, 

mamlakatlarimizni insonlar bogʻlab turishini ham yodda 
tutishimiz muhim. Bu insonlar oʻrtasida bir necha oʻn 
yillar davomida shakllangan rishtalardir. Aynan mana 
shu aloqalar koʻp jihatdan munosabatlarimizning 
barqarorligini belgilaydi.

Shuning uchun talabalar, yosh mutaxassislar, olimlar, 
tadqiqotchilar va ijodiy kasb egalarining oʻzaro muloqot 
qilishi, bir-biridan oʻrganishi hamda birgalikda ishlashi 
uchun koʻproq imkoniyatlarga ega boʻlishi muhim.

Bu, ayniqsa, yoshlarga taalluqli. Zero, Hamdoʻstlik 
kelgusida qanday boʻlishini aynan yosh avlod belgilaydi.

Mamlakatlarimiz ulkan insoniy va intellektual 
salohiyatga ega. Ushbu salohiyat zamonaviy ishlab 
chiqarish quvvatlari, innovatsiyalar va yangi ish oʻrinlarini 
yaratishga xizmat qiladigan sharoitlarni yaratishi zarur.

Butun faoliyatimiz markazida inson, uning qadr-
qimmati, manfaat va imkoniyatlarini roʻyobga chiqarib 
turishi kerak. Faqat ana shundagina MDH taʼlim olish, 
mehnat qilish, yangi loyihalar yaratish, sheriklar topish 
va oʻz kelajagini qurish mumkin boʻlgan makon sifatida 
qabul qilinadi.

Hurmatli hamkasblar!
Biz raisligimizdan oʻz samaradorligini isbotlagan 

barcha yutuqlarni saqlab qolish va shu bilan birga, 
bugungi kunda yangi yechimlar topish zarur boʻlayotgan 
yoʻnalishlar rivojiga qoʻshimcha surʼat bagʻishlash uchun 
foydalanish niyatidamiz.

Pirovardida faqat qabul qilingan hujjatlar va 
kelishuvlar emas, balki kelgusida ham naf keltiradigan 
aniq natijalarga erishish muhimdir.

Bu ishda Hamdoʻstlikning barcha davlatlari qoʻllab-
quvvatlashiga umid qilamiz.

Soʻzimning yakunida hurmatli Serdar 
Gurbanguliyevich Berdimuhamedovga mehmondoʻstlik 
hamda uchrashuvimizni ajoyib tarzda tashkil etgani uchun 
yana bir bor minnatdorlik bildiraman.

Boshlanishi 1-betda

YANGI O‘ZBEKISTON
Xitoyning uch buyuk dargʻasining islohotlar taʼlimotini Oʻzbekiston 
yetakchisi yuritayotgan iqtisodiy siyosat yanada boyitadi. Oʻz xalqi 
erkin va baxtli hayot kechirish uchun kafolat boʻlib xizmat qiladi.

2026-yil 10-oktabr, 210-son

NIGOH

Nurislom TOʻXLIYEV, 
akademik

Ushbu tajribaning, u orqali qisqa fursatda 
katta natijaga erishishning siri nimada? Bu 
savolga javobni ayni yoʻnalish boʻyicha 
xalqaro andoza sifatida koʻrsatiluvchi Xitoy 
tajribasiga qiyosan, iqtisodiy nuqtai nazardan 
koʻrib chiqsak, maqsadga muvofiq boʻladi, 
nazarimda.

Davlat boshqaruvi va iqtisodiy islohotlarni 
baholashda siyosiy maqsad va ijtimoiy natijani 
farqlash zarur. Qarorning qabul qilinishi 
hali uning samarali amalga oshirilganini 
anglatmaydi. Islohotning ahamiyati, avvalo, 
ishlab chiqarish samaradorligi, aholining 
daromad olish imkoniyatlari va ijtimoiy 
xavflardan himoyalanish darajasida namoyon 
boʻladi. Xitoy hamda Oʻzbekiston tajribasi 
ushbu bogʻliqlikni turli tarixiy va iqtisodiy 
sharoitlarda kuzatish imkonini beradi.

Mao Szedun, Den Syaopin va Si Szinpin 
davrlari davlatning iqtisodiyotdagi vazifalari, 
ragʻbatlantirish usullari va ijtimoiy siyosat 
vositalari oʻzgarib borgan bosqichlardir. 
Shavkat Mirziyoyev rahbarligidagi 
islohotlarni ular bilan bogʻlashda 
tashqi oʻxshashliklardan koʻra iqtisodiy 
imkoniyatlar, boshqaruv sifati va aholi 
farovonligi oʻrtasidagi munosabatlar asosiy 
mezon boʻladi.

Iqtisodiy oʻsish bilan kambagʻallikning 
qisqarishi oʻrtasidagi munosabat daromadning 
qanday taqsimlanishiga ham bogʻliq. Ishlab 
chiqarish hajmi kengayishi yangi ish oʻrinlari, 
mehnat unumdorligi va aholi daromadi orqali 
ijtimoiy natijaga aylanadi. Biroq taʼlim, 
sogʻliqni saqlash, infratuzilma va moliyaviy 
resurslarga kirish imkoniyati cheklangan 
guruhlar oʻsish samarasidan toʻliq foydalana 
olmasligi mumkin. Shuning uchun umumiy 
iqtisodiy imkoniyatlarni kengaytirish bilan 
ehtiyojmand oilalarni manzilli qoʻllab-
quvvatlashni birgalikda koʻrib chiqish zarur.

Qiyosiy baholashda tarixiy sharoit 
va statistik mezonlarning farqi saqlanishi 
kerak. Xitoyning 2012-2020-yillardagi 
tanlangan kuzatuvlari va Oʻzbekistonning 
2021-2025-yillardagi milliy kambagʻallik 
koʻrsatkichlari mamlakatlarning ichki 
dinamikasini ifodalaydi.

Mao Szedun boshchiligida 1949-yilda 
Xitoy Xalq Respublikasining tashkil topishi 
davlat suverenitetini tikladi, mamlakatni 
birlashtirdi. Markazlashgan siyosiy tizim, yer 
munosabatlari oʻzgartirilishi, boshlangʻich 
taʼlim va sogʻliqni saqlash mamlakatning ke
yingi iqtisodiy taraqqiyotiga taʼsir koʻrsatdi. 
Sanoat bazasini yaratish, savodxonlikni 
kengaytirish va asosiy ijtimoiy xizmatlarni 
hududlarga yetkazish davlatning ustuvor 
vazifalariga aylandi. Biroq mazkur jarayonni 
faqat ijobiy natijalar orqali tavsiflash tarixiy 
manzarani biryoqlama qiladi.

Mao davri boshqaruv modelining 
institutsional asosini resurslarni 
markazlashgan tarzda taqsimlash va jamoaviy 
safarbarlik tashkil etgan. Bu mexanizm 
ustuvor tarmoqlarga resurslarni yoʻnaltirish 
imkonini bersa-da, qaror qabul qiluvchi 
markaz bilan mahalliy ishlab chiqaruvchi 
oʻrtasida axborot asimmetriyasini kuchaytirdi. 
Ijrochining faoliyati haqiqiy samaradorlikdan 
koʻra reja bajarilgani haqidagi hisobot orqali 
baholansa, koʻrsatkichlarni sunʼiy yaxshilash 
ragʻbati paydo boʻladi. Shu sababli maʼmuriy 
nazorat kuchliligi iqtisodiy muvofiqlashtirish 
samaradorligiga avtomatik ravishda teng 
emas.

1958-yilda boshlangan “katta sakrash” 
va xalq kommunalari siyosati iqtisodiy 
imkoniyatlar bilan maʼmuriy maqsadlar 
oʻrtasidagi nomuvofiqlikni keskinlashtirdi. 
1966-1976-yillardagi “madaniy inqilob” esa 
taʼlim, mutaxassislar faoliyati va institutsional 
barqarorlikka ogʻir zarar yetkazdi. Xitoyning 
2021-yilgi rasmiy tarixiy rezolyutsiyasi ham 
bu davrdagi jiddiy xatolarni tan oldi. Jahon 
banki tadqiqotlari islohotlar arafasidagi 
qishloq kambagʻalligi merosini ana shu 
muvaffaqiyatsiz siyosatlar bilan bogʻlaydi.

Bu tajribaning institutsional talqini davlat 
salohiyatining ikki jihatini ajratishni talab 
etadi. Resurslarni safarbar qilish imkoniyati 
muayyan vazifaga mablagʻ va mehnatni 

yoʻnaltirishni anglatadi. Moslashuvchan 
boshqaruv xususiyati esa notoʻgʻri qarorni 
aniqlash, ishonchli axborot olish va siyosatni 
qayta koʻrib chiqish imkoniyatida namoyon 
boʻladi. Birinchi jihat ikkinchisi bilan 
toʻldirilmasa, xato siyosatning koʻlami ham 
kengayishi mumkin. Demak, ekspert bahosi, 
mahalliy tashabbus va natijalarning xolis 
tekshirilishi davlat boshqaruvi sifatining 
tarkibiy shartlaridir.

Mao davrining Oʻzbekiston uchun 
ahamiyati uning iqtisodiy modelini 
takrorlashda emas. Bu tajriba ijtimoiy 
maqsadlar qanchalik yuksak boʻlmasin, ularni 
amalga oshirish vositalari ishlab chiqarish 
ragʻbatlari va inson manfaatlariga mos 
boʻlishi kerakligini koʻrsatadi. Kambagʻallik 
dasturida kredit ajratish yoki oilani 
roʻyxatdan chiqarishning oʻzi yakuniy natija 
sanalsa, real farovonlik eʼtibordan chetda 
qolishi mumkin. Demak, har bir maʼmuriy 
vazifa uy xoʻjaligining barqaror daromadi va 
xizmatlardan foydalanish imkoniyati bilan 
tekshirilishi lozim.

Den Syaopin bilan bogʻliq 1978-yildan 
boshlangan islohotlar Xitoyda iqtisodiy 
boshqaruvning ragʻbatlar tizimini oʻzgartirdi. 
Denning mavqeini odatdagi prezidentlik davri 
bilan tenglashtirish toʻgʻri emas: u partiya 
va davlat siyosatining yetakchi yoʻnalishini 
belgilagan arbob edi. Islohotlarning oʻzagi 
bozor mexanizmlarini bosqichma-bosqich 
joriy qilish, tashqi iqtisodiy aloqalarni ochish 
va amaliy natijani siyosat samaradorligining 
mezoniga aylantirishdan iborat boʻldi.

Qishloq xoʻjaligida oilaviy pudrat tizimi 
xoʻjaliklarning ishlab chiqarish natijasidan 
manfaatdorligini kuchaytirdi. Yerning toʻliq 
xususiylashtirilishisiz ham foydalanish va 
hosildan daromad olish shartlari oʻzgarishi 
mehnat ragʻbatiga taʼsir koʻrsatdi. Jahon 
banki tahlilida bu mexanizm qishloq 
daromadlari oʻsishi va islohotlarning 
dastlabki bosqichidagi kambagʻallik 
qisqarishining muhim omili sifatida 
koʻrsatiladi. Uning iqtisodiy mazmuni mulk 
huquqining nomigagina emas, amalda kim 
qanday qaror qabul qilishi va natijadan 
qanday foyda olishiga eʼtibor qaratishdir.

1980-yilda Shenchjen, Chjuxay, Shantou 
va Syamen maxsus iqtisodiy zonalari 
tashkil etilishi tashqi kapital, texnologiya 
va eksport bozorlariga chiqish uchun tajriba 
maydonlarini yaratdi. Hududiy tajriba 
mamlakat boʻylab birdaniga bir xil tartib joriy 
qilish xavfini kamaytirdi. Muvaffaqiyatli 
yechimlarni kengaytirish, samarasizlarini esa 
qayta koʻrib chiqish imkoniyati paydo boʻldi. 
Shu jihatdan, Den yondashuvi qatʼiy tayyor 
sxemadan koʻra oʻrganishga asoslangan 
boshqaruv sifatida talqin qilinishi mumkin.

Xitoy islohotining meʼmori deya tan 
olingan Den Syaopin iqtisodiy siyosatining 
eng kuchli jihatlaridan biri ochiqlik, erkin 
iqtisodiy zonalarni tashkil etish orqali chet el 
kapitalini jalb qilish boʻldi. Chunki bu orqali 
yuz millionlab odamlar kambagʻallikdan 
qutuldi.

Biroq maxsus zona tashkil etishning oʻzi 
iqtisodiy muvaffaqiyatni kafolatlamaydi. 
Uning samarasi transport, energiya, malakali 
ishchi kuchi va tashqi talabga ulanish 
imkoniyatiga bogʻliq. Imtiyozlar umumiy 
biznes muhitidagi kamchiliklarni yashiradigan 
vositaga aylansa, investitsiya imtiyoz tugashi 
bilan boshqa hududga koʻchishi mumkin. 
Demak, hududiy tajribadan olinadigan asosiy 
saboq soliq yengilligining hajmi emas, 
raqobatbardosh ishlab chiqarish sharoitlarini 
shakllantirishdir.

Den davrida boshlangan oʻzgarishlar 
keyingi rahbarlar davrida davom ettirildi. 
Jahon banki va Xitoyning hamkor tadqiqoti 
ushbu davrda xalqaro 1,90 dollar chegarasi 
boʻyicha kambagʻallar soni qariyb 800 mil
lionga kamayganini qayd etadi. Bu tarixiy 
hisob eski xalqaro mezonga tegishli, uni 
hozirgi chegaralar bilan aralashtirish yoki 
butun natijani faqat Den yoxud Si faoliyatiga 
yozish unchalik adolatdan boʻlmaydi. Natija 
iqtisodiy oʻsish, tarkibiy siljishlar va bir necha 
avlod davomida yuritilgan siyosatlarning 
yigʻindisidir.

Si Szinpin 2012-yilda davlat rahbarligiga 
kelganidan keyingi bosqichda kambagʻallikni 
qisqartirish uy xoʻjaligi darajasidagi aniq 
ehtiyojlarni aniqlash bilan kuchaytirildi. 
Davlat intizomi va korrupsiyaga qarshi 
siyosat, qishloqlarni rivojlantirish hamda 
yuqori sifatli oʻsish masalalari boshqaruv 
kun tartibida muhim oʻrin egalladi. 
Manzilli yondashuv umumiy iqtisodiy 
oʻsish imkoniyatlaridan yetarli foydalana 
olmayotgan guruhlarga qoʻshimcha yordam 
berishga qaratildi.

Xitoyning 2021-yilgi maʼlumotiga koʻra, 
2020-yil oxiriga kelib, amaldagi milliy qish
loq mezoni boʻyicha 98,99 million kishining 
kambagʻallikdan chiqishi taʼminlangan, 

manfaatdorligi va bozorga kirish sharoitining 
ahamiyatidir. Si davridagi manzilli siyosat 
umumiy oʻsish chekkada qoldirgan oilalar 
bilan alohida ishlash zaruratini koʻrsatadi. 
Mao davri esa katta davlat maqsadlari 
ishonchli axborot va xatoni tuzatish 
imkoniyatisiz ogʻir oqibatlarga olib kelishi 
mumkinligini eslatadi.

Oʻzbekiston uchun birinchi amaliy 
yoʻnalish tadbirkorlik yordamini bozor talabi 
bilan bogʻlashdir. Har bir oilani kredit orqali 
tadbirkorga aylantirish universal yechim 
boʻla olmaydi. Ayrim fuqaro uchun malaka 
va yollanma ish, boshqasi uchun parvarish 
xizmati, yana biri uchun uskunaga yoki savdo 
kanaliga kirish muhimroq. Dastur oilaning 
imkoniyatiga mos tanlansa, yordamning 
qarzga aylanish xavfi kamayadi. Tadbirkorlik 
siyosatida teng raqobat, shartnoma ijrosi va 
barqaror tartiblar moliyaviy imtiyozlar bilan 
bir qatorda baholanishi kerak.

Ikkinchi yoʻnalish mahalliy tajribalarni 
tekshiriladigan shaklda tashkil qilishdir. 
Masalan, bir necha tumanda kasbga oʻqitish 
va ish beruvchi bilan amaliyot dasturini 
sinab, natijani oʻxshash sharoitdagi boshqa 
tumanlar bilan solishtirish mumkin. Bunda 

ishtirokchilarni tanlashdagi farqlar ham 
hisobga olinadi. Samarali natija koʻrsatgan 
dasturlar keyin kengaytiriladi. Maqsad 
Xitoydagi hududiy tajriba mantigʻini 
Oʻzbekistonning institutsional sharoitiga 
moslashtirishdir, aynan bir xil boshqaruv 
modelini koʻchirishni nazarda tutmaydi. 
Keyingi paytlarda Oʻzbekiston Prezidenti 
Qoraqalpogʻiston Respublikasi va Andijon 
viloyatiga tashrifi chogʻida xuddi ana shu 
yoʻnalishlarga urgʻu bergani tasodif emas.

Uchinchi yoʻnalish iqtisodiy 
islohotlarning oʻtish xarajatlarini ijtimoiy 
himoya bilan yumshatishdir. Narx yoki tarif 
oʻzgarishidan zarar koʻruvchi oilaga oʻz 
vaqtida yordam berilmasa, uzoq muddatli 
samaradorlik qisqa muddatli farovonlik 
yoʻqotishlari bilan toʻqnashadi. Shu bois, 
yordamning manzilliligi bilan birga qamrovi, 
yetarliligi va murojaat qilish imkoniyati ham 
muhim. Mehnatga layoqatsiz shaxsning 
himoyasi uni tadbirkorlikka jalb etish shartiga 
bogʻlanmasligi kerak.

Mamlakatimiz rahbari islohotining 
yana bir kuchli jihati shundaki, Oʻzbekiston 
iqtisodiyotida kechayotgan tarkibiy 
transformatsiya — iqtisodiy liberallashuv, 
kreativ iqtisodiyotning institutsionallashuvi, 
turizmning yangi oʻsish drayveriga aylanishi 
hamda xizmatlar sektori kengayishi 
oʻrtasidagi oʻzaro bogʻliqlik borgan sari 
kuchaydi. Chunki anʼanaviy iqtisodiyotning 

oʻzi bilangina yuqori oʻsishga erishib 
boʻlmaydi. Imom Buxoriy majmuasi va 
Oʻzbekistondagi Islom sivilizatsiyasi markazi 
ishga tushirilishining oʻziyoq mintaqa ziyorat 
turizmi landshaftini butunlay oʻzgartirdi.

Xitoyning uch buyuk dargʻasining 
islohotlar taʼlimotini Oʻzbekiston yetakchisi 
yuritayotgan iqtisodiy siyosat yanada 
boyitadi. Oʻz xalqi erkin va baxtli hayot 
kechirish uchun kafolat boʻlib xizmat qiladi.

Xulosa qilib aytganda, islohotlarning 
barqaror natijasi davlatning ijro salo
hiyati, iqtisodiy ragʻbatlar va insonning 
himoyalanganligi oʻrtasidagi muvozanatga 
bogʻliq. Shavkat Mirziyoyev davridagi 
ochiqlik, mehnat munosabatlari va ijtimoiy 
xizmatlar islohotlarini shu yaxlit mezon 
orqali baholash mumkin. Keltirilgan 
statistika kambagʻallik kamayganini 
koʻrsatadi. Kelgusi vazifa erishilgan darajani 
saqlash, unumdor bandlikni kengaytirish va 
oilalarning qayta kambagʻallashish xavfini 
kamaytirishdan iborat.

FAROVONLIKNING MASHAQQATLI YO‘LI
yoxud barqaror daromad manbaini yaratish 

orqali kambag‘allikni jilovlash siri
Yangi O‘zbekiston ruhi

Koʻrsatkich va qamrov Boshlangʻich 
qiymat

Yakuniy 
qiymat

Oʻzgarish

Xitoy kambagʻal qishloq aholisi, 
million kishi [8; 11]

2012: 
98,99

2020: 
0

− 98,99 million

Xitoy kambagʻal qishloq aholisi, 
million kishi [9; 10] 

2018: 
16,60

2019:
5,51

− 11,09 million

Oʻzbekiston milliy kambagʻallik 
darajasi, % [19]

2021:
17

2025:
5,8

− 11,2 foiz punkt

Oʻzbekiston milliy kambagʻallik 
darajasi, % [19]

2024:
8,9

2025:
5,8

− 3,1 foiz punkt

Kambagʻallikni qisqartirish boʻyicha koʻrsatkichlar                             3-jadval

832 kambagʻal uyezd va 128 ming qishloq 
tegishli toifadan chiqarilgan. Bu koʻrsatkich 
mamlakatda barcha shakldagi ehtiyoj yoki 
nisbiy kambagʻallik tugaganini anglatmaydi.

Biroq bu koʻrsatkich alohida dasturning 
sababiy taʼsirini mustaqil ravishda 
isbotlamaydi. Sababiy baholash uchun das
tur qamrovi, xarajatlar va uy xoʻjaliklari 
natijalarini taqqoslash imkonini beruvchi 
mikromaʼlumotlar zarur. Rasmiy chegaradan 
chiqish natijasining barqarorligi esa mehnat 
daromadi, ijtimoiy xizmatlar va iqtisodiy 
shoklarga chidamlilik orqali baholanadi. 
Shu maʼnoda, manzilli yordamning yakuniy 
vazifasi maʼmuriy roʻyxatni qisqartirishdan 
kengroqdir.

1-jadval uch davrni soddalashtirilgan 
“davlatdan bozorga” harakati sifatida 
tushuntirish yetarli emasligini koʻrsatadi. 
Xitoyda davlatning roli saqlangan, ammo 
iqtisodiy subyektlarga beriladigan ragʻbat 
va siyosatni amalga oshirish vositalari 
oʻzgargan. Shuning uchun qiyoslashda 

davlat ishtirokining faqat hajmini emas, 
uning qanday vazifani bajarayotganini 
aniqlash muhim. Infratuzilma yaratish bilan 
korxonaning har bir ishlab chiqarish qarorini 
maʼmuriy belgilash iqtisodiy jihatdan turli 
taʼsirga ega.

Davlat salohiyati, bozor ragʻbatlari 
va ijtimoiy himoyani oʻzaro toʻldiruvchi 
institutlar sifatida baholash mumkin. 
Infratuzilma xususiy investitsiya xarajatlarini 
kamaytiradi, barqaror iqtisodiy qoidalar 
tadbirkorning uzoq muddatli qarorlariga 
asos yaratadi, ijtimoiy himoya esa aholining 
islohotlarga moslashish imkoniyatini 
kengaytiradi. Ularning biridagi zaiflik 
boshqalarining samarasini cheklaydi. 
Masalan, moliyalashtirish mavjud boʻlib, 
elektr taʼminoti va sotish bozori yetarli 
boʻlmasa, kreditning barqaror daromadga 
aylanish ehtimoli pasayadi.

Mazkur mantiq Oʻzbekiston islohotlarini 
tahlil qilish uchun ham qoʻllanadi. Bunda 
mamlakatlarning siyosiy tizimi, iqtisodiyot 
koʻlami, demografiyasi va tashqi bozorga 
chiqish xarajatlari turlicha ekanini eʼtiborga 
olish zarur. Oʻxshashlikni rahbarlar 
shaxsiy uslubi bilan birga muammo, 
vosita va oʻlchanadigan natija oʻrtasidagi 
bogʻlanishdan izlash ham ilmiy jihatdan 
asoslidir.

Shavkat Mirziyoyev rahbarligida 
2017-yildan boshlangan islohotlarning 
dastlabki huquqiy doirasi Harakatlar 
strategiyasi bilan belgilandi. Keyinchalik 
2022-2026-yillarga moʻljallangan 
Taraqqiyot strategiyasi va yangidan ishlab 
chiqilgan 2026-2030-yillarga moʻljallangan 
“Oʻzbekiston — 2030” strategiyasi iqtisodiy 
rivojlanish, ijtimoiy siyosat va boshqaruvni 
yangilash vazifalarini davom ettirdi. Ushbu 
hujjatlarni natijaning oʻzi sifatida emas, 
davlat siyosatining ustuvorliklari va ijro 
yoʻnalishlarini belgilovchi manba sifatida 
koʻrish lozim.

Eng muhim iqtisodiy oʻzgarishlardan 
biri 2017-yil sentabrdagi valyuta bozorini 
liberallashtirish boʻldi. Jahon banki bahosida 

valyuta kurslarini birlashtirish, savdo 
va narxlar tartibini yumshatish hamda 
2019-yildan soliq stavkalarini qisqartirish 
bozor iqtisodiyotiga oʻtishning tayanch 
yoʻnalishlari sifatida qayd etiladi. Tadbirkor 
uchun buning mohiyati xorijiy valyuta, 
import uskunasi va tashqi savdo hisob-
kitoblariga kirishdagi maʼmuriy toʻsiqlarni 
kamaytirishdan iborat edi.

Iqtisodiy ochiqlikning ijtimoiy mazmuni 
mehnat munosabatlaridagi oʻzgarishlarda 
ham namoyon boʻldi. Xalqaro mehnat 
tashkiloti 2021-yilgi paxta yigʻim-terimida 
tizimli bolalar mehnati va majburiy mehnat 
tugatilganini, terimchilarning 99 foizi 
ixtiyoriy ishlaganini maʼlum qildi. Bu 
natijani maʼmuriy safarbarlikdan erkin 
mehnat munosabatlariga oʻtishning muhim 
dalili sifatida qayd etish lozim.

Jahon banki tadbirkorlik muhiti boʻyicha 
yangi roʻyxatdan oʻtgan bizneslar soni 
2016-yildagi qariyb 33 mingdan 2022-yilda 
93 mingga yetganini koʻrsatadi. Ushbu 

maʼlumot iqtisodiy faollik kengayganini 
bildiradi, lekin roʻyxatdan oʻtgan korxona 
bilan muvaffaqiyatli ishlayotgan korxonani 
tenglashtirish mumkin emas. Islohot natijasini 
toʻliqroq baholash uchun biznesning yashab 
qolishi, ish haqi, unumdorligi va rasmiy 
bandlik yaratishi ham kuzatilishi kerak.

Prezidentimizning 2023-yil 1-iyundagi 
“Aholiga sifatli ijtimoiy xizmat va yordam 
koʻrsatish hamda uning samarali nazorat 
tizimini yoʻlga qoʻyish boʻyicha kompleks 
chora-tadbirlar toʻgʻrisida”gi farmoni Ijtimoiy 
himoya milliy agentligi va “Inson” markazlari 
orqali xizmatlarni muvofiqlashtirishning 
huquqiy asosini yaratdi. Bunda oilaning 
muammosi faqat daromad yetishmasligi bilan 
cheklanmasligi muhim: nogironlik, parvarish 
ehtiyoji, zoʻravonlik xavfi yoki hujjat 
muammosi alohida xizmatni talab qiladi. 
Pul yordami bilan professional ijtimoiy 
xizmatning birlashtirilishi fuqaroni bir 
idoradan boshqasiga yuborish xarajatlarini 
kamaytirishi mumkin.

Davlatimiz rahbarining 2021-yil 
3-dekabrdagi “Mahallada tadbirkorlikni 
rivojlantirish, aholi bandligini taʼminlash 
va kambagʻallikni qisqartirish masalalari 
boʻyicha hokim yordamchilari faoliyatini 
tashkil etish chora-tadbirlari toʻgʻrisida”gi 
qarori mahallalarda tadbirkorlik, bandlik 
va kambagʻallik masalalari boʻyicha hokim 
yordamchilari faoliyatini tashkil etishga asos 
yaratdi. Ushbu institutning iqtisodiy mantiqi 
umumiy davlat dasturini oilaning aniq 
ehtiyoji bilan bogʻlashdir. Uning samarasi 
ajratilgan mablagʻdan koʻra ishga joylashish, 
barqaror daromad va yordamga ehtiyojning 
kamayishi bilan baholanishi lozim.

2-jadval maʼlumotlariga koʻra, 
2021-2025-yillarda kambagʻallik darajasi 11,2 
foiz punktga kamaygan. Boshlangʻich darajaga 
nisbatan qisqarish (17 − 5,8) / 17 × 100 = 
65,9 foizni tashkil etadi. 2024-2025-yillardagi 
pasayish esa 3,1 foiz punktdir.

Kambagʻallik koʻrsatkichidagi pasa
yishni islohotlar davrida kuzatilgan natija 
sifatida qayd etish asosli, ammo uning 

barchasini muayyan institut taʼsiriga teng
lashtirish metodologik jihatdan notoʻgʻri. Uy 
xoʻjaligi daromadi mehnat haqi, tadbirkorlik 
tushumi, pul oʻtkazmalari va ijtimoiy 
transfertlardan shakllanadi, xarid qobiliyatiga 
esa narxlar taʼsir koʻrsatadi. Shuning uchun 
kambagʻallikning qisqarishini daromad 
manbalari boʻyicha tahlil qilish zarur. Keyingi 
vazifa chegaradan yuqoriga koʻtarilgan 
oilalarning ishsizlik, kasallik yoki narx shok
lari taʼsirida qayta kambagʻallashish xavfini 
kamaytirishdan iborat.

3-jadvalning asosiy vazifasi katta 
raqamlarni yonma-yon qoʻyish emas, har bir 
natijaning qamrovini aniqlashtirishdir. Xitoy 
qatorida odamlar soni, Oʻzbekiston qatorida 
esa aholi ulushi keltirilgan. Bundan tashqari, 
kuzatuv davrlari ham turlicha. Shu sababli bir 
mamlakatda kambagʻallikning mutlaq kamayi
shini boshqasining foiz koʻrsatkichi bilan 
solishtirib, qaysi siyosat kuchliroq ekanini 
aniqlab boʻlmaydi. Bunday xulosa uchun bir xil 
metodologiya, davr va boshlangʻich sharoitlarni 
hisobga oluvchi tahlil kerak.

Dastur samaradorligini baholashda uch 
turdagi maʼlumotlarni ajratish lozim. Resurs 
koʻrsatkichi qancha mablagʻ sarflanganini, 
bevosita natija qancha odam xizmat yoki 
moliyalashtirish olganini, yakuniy natija esa 
oilaning real daromadi va mustaqil bandligi 
qanday oʻzgarganini bildiradi. Birinchi 
ikki koʻrsatkich tezkor boshqaruv uchun 

zarur, ammo ular uchinchisining oʻrnini 
bosa olmaydi. Masalan, koʻp kredit berilishi 
uning daromad keltirganini oʻz-oʻzidan 
isbotlamaydi.

Mahalla dasturlari natijadorligini yordam 
olgan oilalar holatini 12 va 24 oydan keyin qayta 
kuzatish orqali baholash maqsadga muvofiq. 
Real daromad, bandlik davomiyligi, qarz yuki 
va ijtimoiy yordamga qayta murojaat qilish 
holati birgalikda oʻrganilishi kerak. Dasturga 
kirishdagi farqlarni hisobga oluvchi taqqoslash 
guruhlari taʼsirni aniqlashni yaxshilaydi. 
Shaxsiy maʼlumotlarni himoyalagan holda 
umumlashtirilgan natijalarni eʼlon qilish va 
mustaqil tekshiruv oʻtkazish maʼmuriy hisobot 
bilan haqiqiy farovonlik oʻzgarishini farqlash 
imkonini beradi.

Xitoy va Oʻzbekiston tajribasini 
bogʻlaydigan asosiy jihat iqtisodiy 
imkoniyatlarni kengaytirish bilan davlatning 
ijtimoiy masʼuliyatini birlashtirishdir. Den 
davridan olinadigan saboq ishlab chiqaruvchi 

Davr va rahbar Muhim yoʻnalish Asosiy mexanizm Izoh
Mao Szedun
1949-1976

Davlat qurilishi; 
sanoat va asosiy 

ijtimoiy xizmatlar 

Markazlashgan 
reja va ommaviy 

safarbarlik

Ragʻbat va ishonchli 
axborot zaiflashsa, 

katta ijtimoiy zarar yuz 
beradi

Den Syaopin,
1978-yildan keyingi 

islohotlar

Oilaviy pudrat; 
ochiqlik; maxsus 
iqtisodiy zonalar 

Mahalliy tajriba, 
moddiy manfaat va 

bozor aloqalari 

Oʻsishning hududlar 
va guruhlar boʻyicha 

taqsimlanishini kuzatish 
kerak

Si Szinpin,
2012-yildan keyingi 

islohotlar

Manzilli yordam; 
qishloq rivoji; sifatli 

oʻsish

Oilalar ehtiyojini 
aniqlash va ijroni 
muvofiqlashtirish 

Chegaradan chiqish 
bilan barqaror 

farovonlik bir xil emas

1-jadval
Uch rahbar davridagi islohot yondashuvlari va ularning tahliliy saboqlari

(Oʻzbekistonda milliy kambagʻallik darajasi, 2021-2025-yillar, foizda)

4 JARAYON

Oybek QOʻSHBOQOV, 
Parlament tadqiqotlari instituti 

boʻlim boshligʻi, 
iqtisodiyot fanlari boʻyicha 

falsafa doktori

Nargiza SALOMOVA, 
Oliy Majlis Qonunchilik 

palatasi deputati

2026-yil 10-oktabr, 210-son www.yuz.uz yuz.uznews yuz.uz_news yuz.uz_newsyuz_official

Markaziy Osiyo oldida turgan bugungi savol “Hamkorlik kerakmi?” tarzida 
qoʻyilmaydi. Bu masalaga javob allaqachon berilgan. Endi savol boshqacha: 

hamkorlik qanday tezlikda, qaysi institutlar orqali va qanday natija bilan 
chuqurlashadi?

Soʻnggi yillarda davlat rahbarlarining 
qatʼiy siyosiy irodasi va oʻzaro manfaatli 
hamkorlikni izchil rivojlantirishga qaratilgan 
saʼy-harakatlari tufayli Oʻzbekiston — 
Turkmaniston oʻrtasidagi munosabatlar sifat 
jihatidan yangi bosqichga koʻtarildi.

2017-yil 6-martda imzolangan Strategik 
sheriklik toʻgʻrisidagi shartnoma va 2022-
yil 21-oktabrdagi Strategik sheriklikni 
chuqurlashtirish toʻgʻrisidagi deklaratsiya 
koʻp qirrali hamkorlikni yanada kengaytirish 
va mustahkamlashda muhim huquqiy asos 
boʻlmoqda.

Bugun davlatlarimiz oʻrtasidagi muno
sabatlar siyosiy muloqotdan tortib, savdo-
iqtisodiy, energetika, transport, sanoat va 
gumanitar sohalargacha kengayib bormoqda. 
Tovar ayirboshlash hajmini oshirish, qoʻshma 
kooperatsiya loyihalarini amalga oshirish 
va tadbirkorlar oʻrtasidagi 
toʻgʻridan toʻgʻri aloqalarni 
rivojlantirishga alohida 
eʼtibor qaratilmoqda.

Oʻzaro savdo-iqtisodiy 
aloqalarni yanada rivoj
lantirishda “Shovot 
— Toshovuz” savdo 
zonasining samarali 
faoliyati muhim ahamiyat 
kasb etmoqda. U nafaqat 
chegaraoldi savdosini 
rivojlantirish, balki ikki 
xalq oʻrtasidagi iqtisodiy va 
ijtimoiy aloqalarni yanada 
yaqinlashtirishga zamin 
yaratyapti.

Davlatlarimiz oʻrtasi
dagi parlamentlararo 
aloqalar ham izchil rivojlanmoqda. Bu 
ikki mamlakat parlamentlari vakillarining 
tashrifi orqali yanada mustahkamlanmoqda. 
Oʻzbekiston Respublikasi Oliy Majlisi 
bilan Turkmaniston parlamenti oʻrtasida 
tashkil etilgan Parlamentlararo doʻstlik 
guruhlari ushbu aloqalarni yanada 
rivojlantirishga xizmat qilmoqda. Bu 
hamkorlik rivojida muhim jihat. Binobarin, 
parlament diplomatiyasi nafaqat qonun 
ijodkorligi sohasida tajriba almashish, balki 
ikki tomonlama munosabatlarning huquqiy 
asoslarini takomillashtirish, umumiy 
manfaatlarga daxldor masalalar yuzasidan 
fikr almashish va oʻzaro ishonchni mus
tahkamlash uchun muhim maydondir.

Prezidentimizning shu yil 7-9-oktabr 
kunlari ushbu mamlakatga amaliy tashrifi 
Oʻzbekiston va Turkmaniston oʻrtasidagi koʻp 
asrlik doʻstlik, yaxshi qoʻshnichilik va oʻzaro 
ishonchga asoslangan munosabatlar tarixida 
muhim voqea boʻlib, ikki davlat oʻrtasidagi 
strategik sheriklikni yanada mustahkamlash, 
sifat jihatidan yangi bosqichga olib chiqishga 
zamin hozirlaydi.

Tashrif doirasida davlat rahbarlari 
oʻrtasida boʻlib oʻtgan uchrashuvda Oʻzbekis
ton — Turkmaniston strategik sheriklik 
munosabatlarini yanada chuqurlashtirish 
masalalariga alohida eʼtibor qaratildi. Bu 
muloqot mamlakatlar oʻrtasidagi siyosiy 
muloqotni izchil davom ettirish, savdo-
iqtisodiy, transport, energetika va bosh
qa ustuvor sohalarda amaliy hamkorlikni 
kengaytirish uchun yangi imkoniyatlar 
ochadi.

Mazkur uchrashuv yakunida imzolangan 
Oliy darajadagi strategik sheriklik kengashini 
tuzish toʻgʻrisidagi bitim esa tom maʼnoda, 
ikki davlat oʻrtasidagi siyosiy muloqotni 
yanada chuqurlashtirish, oʻzaro manfaatli 
hamkorlikning ustuvor yoʻnalishlarini 
belgilash va ularni izchil amalga oshirishga 
xizmat qiladi.

Turkmanistonning “Avaza” milliy 
sayyohlik zonasida boʻlib oʻtgan oliy 
darajadagi uchrashuvlar ana shu yangi tarixiy 
jarayonning muhim nuqtalaridan biri sifatida 
namoyon boʻldi.

Yetti yil avval aytilgan 
gʻoyaning bugungi natijasi

2017-yil sentabrda Oʻzbekiston 
Prezidenti BMT Bosh Assambleyasining 
72-sessiyasida Markaziy Osiyoga tashqi 
siyosatda ustuvor ahamiyat qaratish, mintaqa 
mamlakatlari oʻrtasida muntazam muloqotni 
yoʻlga qoʻyish tashabbusini ilgari surdi. 
Davlatimiz rahbari oʻsha nutqida mamlakatlar 
oʻrtasidagi ishonchni mustahkamlash, yaxshi 
qoʻshnichilikni rivojlantirish, chegaralar, suv 
resurslari, xavfsizlik va iqtisodiy hamkorlik 
kabi masalalarni hamkorlik asosida hal etish 
zaruratiga alohida urgʻu bergan edi. 2018-
yili Ostonada Markaziy Osiyo davlatlari 
rahbarlarining birinchi Maslahat uchrashuvi 
oʻtkazildi. Bu voqea keyingi jarayon uchun 
institutsional poydevor vazifasini bajardi.

Bugun sakkizinchi uchrashuv haqida 
gapirayotgan ekanmiz, oʻsha davrni eslash 
muhim. Chunki siyosatda gʻoyaning qiymati 
yangiligi bilan emas, balki vaqt oʻtgani sayin 
qanday natija bergani bilan belgilanadi. 
2017-yili ilgari surilgan tashabbus bugun 
muntazam ishlaydigan mintaqaviy muloqot 
formatiga aylandi. Uning doirasida xavfsizlik, 
savdo, investitsiya, transport, energetika, 
suv, ekologiya, taʼlim, madaniyat va yoshlar 
siyosati kabi oʻnlab masalalar muhokama 
qilinmoqda.

Siyosiy ishonchning iqtisodiy 
qiymati bor

Har qanday mamlakat uchun tashqi 
siyosatning iqtisodiy natijasini baholash 
mumkin boʻlgan eng aniq mezonlardan biri 
savdo koʻrsatkichlaridir. Mamlakatimizning 
Markaziy Osiyo davlatlari bilan savdo 
aylanmasi 2017-2025-yillarda 3,1 
barobar oshib, 8,3 milliard dollarga yetdi. 
2026-yilning yanvar-avgust oylarida esa 
mazkur koʻrsatkich 6,14 milliard dollarni 
tashkil etib, bir yilda 26,2 foiz oʻsdi.

Bu raqamlarda siyosiy ishonchning 
iqtisodiy samarasi koʻrinadi. Tadbirkor qoʻshni 
davlatga ishonch bilan tovar joʻnatishi uchun 
avvalo siyosiy barqarorlik kerak. Investor 
uzoq muddatli loyihaga mablagʻ kiritishi 
uchun qoʻshnichilik munosabatlari mustahkam 
boʻlishi lozim. Chegaradagi tartib-taomillarni 
soddalashtirish, transport qatnovlarini 
tiklash, biznes aloqalarini yoʻlga qoʻyish 
uchun esa oʻzaro ishonch zarur. 2017-yildan 
keyin Markaziy Osiyoda yuz bergan siyosiy 
oʻzgarishlarning iqtisodiy ahamiyatini aynan 
shu mezon bilan baholash mumkin.

Keyingi vazifa shunchaki savdo hajmini 
oshirishdan iborat boʻlmaydi. Eksport 
geografiyasini kengaytirish, yuqori qoʻshilgan 
qiymatli mahsulotlar ulushini koʻpaytirish, 
sanoat kooperatsiyasini kuchaytirish, 
mintaqa bozorlarida oʻzbek brendidagi 
mahsulotlarning raqobatbardoshligini 
oshirish hal qiluvchi ahamiyat kasb etadi. 
Bizningcha, mintaqaviy hamkorlikning yangi 
bosqichi aynan shu yerdan boshlanadi.

Chegaralar yaqinlashgan 
sari iqtisodiyotlar ham 

yaqinlashadi

Soʻnggi yillarda chegara masalalari 
boʻyicha erishilgan natijalarni Markaziy 
Osiyo tarixidagi eng katta siyosiy 

yutuqlardan biri sifatida baholash 
mumkin.

2025-yilda Qirgʻiz Respublikasi va 
Tojikiston oʻrtasida davlat chegarasi 
toʻgʻrisidagi shartnoma imzolandi. 31-mart 
kuni Oʻzbekiston, Qirgʻiz Respublikasi va 
Tojikiston oʻrtasida davlat chegaralarining 
tutashgan nuqtasi toʻgʻrisida uch tomonlama 
shartnoma va Abadiy doʻstlik deklaratsiyasi 
qabul qilindi. Bu qarorlar ortida yillar 
davomida toʻplangan muammolarni siyosiy 
muloqot va oʻzaro maqbul yechimlar orqali 
hal qilish irodasi turibdi.

Bunday oʻzgarishning iqtisodiy 
qiymatini tasavvur qilish qiyin emas. 
Chegara savdo yoʻlidagi toʻsiq sifatida 
koʻrinishdan chiqib, iqtisodiy aloqalarni 
tezlashtiradigan nuqtaga aylansa, qoʻshni 
hududlar oʻrtasidagi savdo, xizmat koʻrsatish 

va investitsiya harakati jadallashadi. Bugun 
Qirgʻiz Respublikasi bilan savdoning bir 
yilda 51,2 foiz, Tojikiston bilan 45,6 foiz 
oʻsgani ana shu oʻzgarishlarning iqtisodiy 
ifodalaridan biridir.

Oʻzbekistonning siyosiy 
irodasi mintaqaviy

kun tartibini
oʻzgartirmoqda

Prezidentimiz 2017-yilda Markaziy 
Osiyoga ustuvor ahamiyat qaratishni 
belgilaganida bu yoʻlning barcha natijasini 
oldindan aniq tasavvur qilish qiyin edi. 
Ammo siyosiy qarorning strategik mantigʻi 
ochiq edi. Mintaqa tinch boʻlsa, yurtimiz 
tinch, qoʻshnilar bilan savdo kengaysa, 
milliy iqtisodiyot uchun yangi bozorlar 
ochiladi. Transport aloqalari yaxshilansa, 
mamlakatimizning geografik joylashuvi 
iqtisodiy ustunlikka aylanadi.

Bugungi voqelik ushbu yondashuvning 
hayotiyligini koʻrsatmoqda. 2025-yili 
Toshkentda boʻlib oʻtgan yettinchi Maslahat 
uchrashuvida Prezidentimiz mintaqaviy 
savdo-iqtisodiy hamkorlikni 2035-yilgacha 
boʻlgan davr uchun kompleks dastur 
asosida rivojlantirish, yagona investitsiya 
makonini shakllantirish, elektron 
tijoratni kengaytirish, maʼmuriy va savdo 
toʻsiqlarini qisqartirish boʻyicha qator 
tashabbuslarni ilgari surdi.

Bu tashabbuslarning mantigʻi juda aniq. 
Mintaqa mamlakatlari oʻrtasida savdo hajmini 
oshirish uchun yaxshi siyosiy munosabatning 

oʻzi yetarli. Ularni institutsional mexanizmlar 
bilan mustahkamlash uchun esa umumiy 
qoidalar, soddalashtirilgan tartib-taomillar, 
investor huquqlarining kafolati, texnik 
talablarni uygʻunlashtirish va zamonaviy 
raqamli yechimlar zarur.

Shu bois, Prezidentimiz tashabbus
larining eng kuchli jihatlaridan biri siyosiy 
gʻoyalarni amaliy iqtisodiy mexanizmlar bilan 
bogʻlashga intilishidir. Bu oʻrinda siyosiy 
iroda degan tushunchaga ham kengroq qarash 
zarur. U faqat qaror qabul qilish jasorati 
emas, balki murakkab masalalarda murosaga 
erishish, uzoq muddatli manfaatni qisqa 
muddatli hisob-kitobdan ustun qoʻyish, zarur 
paytda yangi qadam tashlash va boshlangan 
ishni izchil davom ettirish qobiliyatini ham 
anglatadi. Markaziy Osiyodagi soʻnggi yillar 
tarixi bu fikrni tasdiqlaydi.

Ozarbayjon omili va 
mintaqaning yangi 

geografiyasi

2025-yil noyabrda Toshkentda 
oʻtkazilgan yettinchi Maslahat uchrashuvida 
Ozarbayjon toʻla huquqli ishtirokchi sifatida 
qabul qilindi. Bu qarorning geosiyosiy va 
iqtisodiy ahamiyati katta. Chunki mintaqa 
hamkorligi endi Kaspiy orqali Janubiy 
Kavkaz va Yevropa yoʻnalishi bilan yanada 
chuqur bogʻlanmoqda.

Nazarimizda, bu oʻzgarish Markaziy 
Osiyo iqtisodiy xaritasini tushunishda alohida 
ahamiyatga ega. Avval mintaqa haqida 
gap ketganda koʻproq quruqlikdagi ichki 
aloqalar nazarda tutilardi. Bugun esa Kaspiy 
portlari, Transkaspiy xalqaro transport 
yoʻnalishi, Ozarbayjonning transport-
logistika infratuzilmasi, Yevropa bozorlari va 
Markaziy Osiyo ishlab chiqarish salohiyatini 
bir zanjirda koʻrish imkoni paydo boʻlmoqda.

“Oʻrta yoʻlak” boʻyicha yuk tashish 
hajmining yetti yilda qariyb besh baravar 

oʻsib, yiliga 4,5 million tonnaga yetgani 
ham shu jarayonning iqtisodiy asosi 
mustahkamlanayotganini koʻrsatadi. 
2025-yilda ushbu yoʻnalish orqali taxminan 
77 ming konteyner tashilgan. 2029-yilga 
borib, bu koʻrsatkichni 300 ming konteynerga 
yetkazish maqsadi belgilangan. Yuk yetkazib 
berish muddatining 28-32 kundan 13-
17 kungacha qisqargani esa yoʻlakning 
raqobatbardoshligi oshayotganini koʻrsatadi.

Ertangi kunning eng katta 
siyosiy masalasi

Markaziy Osiyo iqtisodiy integratsiya
si haqida gapirganda suv masalasini chetlab 
oʻtish mumkin emas. Amudaryo va Sirdaryo 
havzalari mintaqadagi qishloq xoʻjaligi, 
energetika, ekologik barqarorlik va aholi 
farovonligi bilan bevosita bogʻliq. 2017-yili 
BMT Bosh Assambleyasining 72-sessiyasida 
Prezidentimiz suv resurslaridan oqilona 
va adolatli foydalanishni mintaqaviy 
hamkorlikning eng muhim yoʻnalishlaridan 
biri sifatida koʻtargan edi. Oʻsha nutqda 
suv, tinchlik va xavfsizlik oʻrtasidagi uzviy 
bogʻliqlikka urgʻu berilgan.

Bugun bu masala yanada dol
zarblashmoqda. 7-oktabr kuni Amudaryo va 
Sirdaryo havzalarida suv resurslarini bosh
qarish boʻyicha yuqori darajadagi uchrashuv 
oʻtkazilgani bejiz emas. Toshkentda ilgari 
surilgan 2026-2036-yillarni “Suvni tejash 
boʻyicha amaliy harakatlar oʻn yilligi” deb 
eʼlon qilish tashabbusi ham suv masalasini 
uzoq muddatli strategik vazifa sifatida 
koʻrayotgan yondashuvni ifodalaydi.

MDHdagi raislik — yangi 
imkoniyatlar maydoni

Avazadagi jarayonning biz uchun yana 
bir muhim jihati 2027-yilda MDHga rais
likning mamlakatimizga oʻtishidir. Bu 
Oʻzbekistonning 2020-yildan keyingi 
ikkinchi raisligi boʻladi. Soʻnggi yillarda 
mamlakatimizning hamdoʻstlik doirasidagi 
tashabbuslari maxsus iqtisodiy zonalar, 
startaplar va innovatsiyalar, energetika 
hamda yoshlar hamkorligi kabi yoʻnalishlarni 
qamrab oldi.

2026-yil yanvar-avgust oylarida Rossiya 
va Markaziy Osiyoning toʻrt davlati bilan 
savdo hajmi 15,3 milliard dollarni, yaʼni 
mamlakatimiz tashqi savdo aylanmasining 
26,7 foizini tashkil etgan.

Shuning uchun 2027-yilgi raislikni 
navbatdagi rasmiy vazifa sifatida koʻrish 
kamlik qiladi. Uni mamlakatimizning 
iqtisodiy manfaatlariga mos tashabbuslarni 
kengroq xalqaro maydonga olib chiqish 
imkoniyati sifatida baholash kerak.

Endi savol oʻzgaradi

Markaziy Osiyo oldida turgan bugungi 
savol “Hamkorlik kerakmi?” tarzida 
qoʻyilmaydi. Bu masalaga javob allaqachon 
berilgan. Endi savol boshqacha: hamkorlik 
qanday tezlikda, qaysi institutlar orqali va 
qanday natija bilan chuqurlashadi?

Aynan shu yerda Avaza muloqotlarining 
siyosiy ahamiyati yana bir bor namoyon 
boʻladi. Siyosiy kelishuvlar iqtisodiy 
loyihalarga aylanishi kerak. Transport 
yoʻlaklari real logistika zanjirlariga xizmat 
qilishi zarur. Savdo oʻsishi eksport tarkibida 
sifat oʻzgarishlariga olib kelishi lozim. 
Investitsiya bitimlari yangi ishlab chiqarish 
va texnologik kooperatsiyani taʼminlashi 
kerak. Suv boʻyicha kelishuvlar aniq hisob-
kitob va oʻzaro ishonch mexanizmlari bilan 
taʼminlanishi darkor.

Qabul qilinayotgan hujjatlarning ke
yingi taqdiri shunda hal boʻladi. Har qanday 
mintaqaviy integratsiya jarayonining 
eng ogʻir bosqichi qarorni ijro etishdir. 
Shu bois, mamlakatimiz uchun keyingi 
vazifalar qatorida qabul qilingan mintaqaviy 
kelishuvlarning milliy qonunchilik bilan 
uygʻunligini taʼminlash, ularning ijrosini 
parlament nazoratiga olish, tadbirkorlar 
va investorlar uchun amaliy natijalarini 
belgilash mexanizmlarini yaratish muhim 
oʻrin tutishi mumkin. Bu, ayniqsa, 
2027-yildagi MDH raisligi davrida ilgari 
suriladigan tashabbuslarning uzoq muddatli 
samaradorligi uchun zarur.

Tarix yana bir karvon yoʻlini 
kutmoqda

2017-yilda Prezidentimiz BMT 
minbaridan Markaziy Osiyoda muntazam 
muloqot oʻrnatish tashabbusini ilgari 
surganida, bu fikr keyinchalik qanchalik katta 
mintaqaviy jarayonga aylanishini koʻpchilik 
toʻliq tasavvur qilmagan boʻlishi mumkin. 
Bugun esa sakkizinchi Maslahat uchrashuvi 
oʻtkazilayotgan paytda oʻsha gʻoyaning 
amaliy natijalari savdo koʻrsatkichlari, 
chegaralar ochilishi, yangi transport yoʻlak
lari, investitsiya loyihalari va davlatlar 
oʻrtasidagi munosabatlarda koʻrinib turibdi.

Bizningcha, bu jarayonni shunchaki 
diplomatik muvaffaqiyat sifatida baholash 
tor yondashuv boʻladi. Bu mintaqaning 
oʻz taqdirini oʻz qoʻliga olish jarayoni. 
Prezidentimiz aytganidek, Markaziy 
Osiyodagi yangi muhit oʻzaro ishonch, 
yaxshi qoʻshnichilik va umumiy siyosiy iroda 
asosida shakllanmoqda. Davlatlar oʻrtasidagi 
munosabatlarda bunday oʻzgarish bir necha 
yil oldin juda murakkabdek koʻringan 
masalalarga ham yangi yechim izlash 
imkonini berdi.

Endi ana shu ishonchni iqtisodiy boylikka, 
siyosiy yaqinlikni umumiy bozorlarga, 
transport bogʻliqligini yangi imkoniyat
larga, suv boʻyicha hamkorlikni ekologik 
barqarorlikka aylantirish vaqti keldi.

Bizningcha, Avazadan kutilgan eng katta 
natija ham shu. Chunki tarix davlatlarning 
qancha marta bir stol atrofida yigʻilganini 
uzoq eslab oʻtirmaydi. Tarix xalqlar hayotida 
qanday oʻzgarishlar yuz berganini yodda 
saqlaydi.

Bugun Oʻzbekistonning ochiq, 
pragmatik va konstruktiv tashqi siyosati 
Markaziy Osiyoda oʻzaro ishonch, yaxshi 
qoʻshnichilik va sheriklik munosabatlarini 
mustahkamlashda muhim omil boʻlmoqda. 
Mamlakatimiz mintaqada tinchlik va 
barqarorlikni taʼminlash, davlatlar 
oʻrtasidagi siyosiy muloqotni faollashtirish, 
savdo-iqtisodiy aloqalarni kengaytirish 
hamda hamkorlik salohiyatidan samarali 
foydalanishga qaratilgan muhim 
tashabbuslarni izchil ilgari surmoqda.

Masalan, Prezidentimiz tashabbusi 
bilan 2017-yilda Markaziy Osiyo davlat 
rahbarlarining muntazam Maslahat 
uchrashuvi formati yoʻlga qoʻyilgani muhim 
tarixiy qadam boʻldi.

“Avaza” milliy sayyohlik zonasida 
oʻtkazilgan Markaziy Osiyo va Ozarbayjon 
davlat rahbarlarining sakkizinchi Maslahat 
uchrashuvi ham bunga yorqin misol. 
Uchrashuv mintaqa davlatlari oʻrtasidagi 
hamkorlikni yanada kengaytirish, oʻzaro 
manfaatli aloqalarni yangi mazmun bilan 
boyitish va Markaziy Osiyoning xalqaro 
maydondagi oʻrnini mustahkamlash nuqtai 
nazaridan muhim ahamiyat kasb etdi.

Binobarin, mazkur muloqot mintaqa 
davlatlari oʻrtasidagi sheriklikni yangi 
bosqichga olib chiqish, savdo-iqtisodiy 
va investitsiyaviy aloqalarni kengaytirish, 
transport-tranzit salohiyatidan samarali 
foydalanish hamda energetika sohasidagi 
hamkorlikni yanada chuqurlashtirish uchun 
yangi imkoniyatlarni ochib berdi.

Ushbu sammitda davlatimiz rahbari 
ishtirok etib, mamlakatlar oʻrtasidagi 
hamkorlikni yanada mustahkamlash 
va uni yangi mazmun bilan boyitishga 
qaratilgan muhim tashabbuslarni ilgari surdi. 
Ayniqsa, mintaqaviy muloqot quriladigan 
asosni mustahkamlash taklifi davlatlar 
oʻrtasidagi ishonch va hamjihatlikni yanada 
kuchaytirishga qaratilgan.

Markaziy Osiyo davlat 
rahbarlarining Maslahat 
uchrashuvi faoliyatini tartibga 
soladigan normativ-huquqiy 
bazani takomillashtirish 
boʻyicha ishlarni davom 
ettirish tashabbusi esa 
mintaqaviy hamkorlikning 
huquqiy poydevorini yanada 
mustahkamlash yoʻlidagi 
muhim qadam boʻldi. Zero, 
puxta huquqiy asos davlatlar 
oʻrtasidagi hamkorlikni tizimli 
va barqaror rivojlantirish, 
erishilgan kelishuvlarni izchil 
amalga oshirish uchun mus
tahkam zamin vazifasini 
oʻtaydi.

Sammitda iqtisodiy 
aloqalarni sifat jihatidan yangi bosqichga 
koʻtarish masalasiga alohida eʼtibor 
qaratilgani ham bejiz emas. Zero, bu mavjud 
salohiyat va imkoniyatlarni toʻliq ishga 
solish, yangi hamkorlik nuqtalarini aniqlash 
va amaliy loyihalarni roʻyobga chiqarish 
uchun keng yoʻl ochadi. Xususan, 2027-yilda 
qadimiy Xiva shahrida Markaziy Osiyo 
va Ozarbayjon biznes forumini oʻtkazish 
tashabbusi mintaqaviy iqtisodiy sheriklikni 
yangi mazmun bilan boyitish, ishbilarmonlar 
oʻrtasidagi aloqalarni kengaytirish va yangi 
investitsiyaviy loyihalarga yoʻl ochishga 
qaratilgan muhim qadamdir.

Bunday yirik muloqot maydoni 
mamlakatlar oʻrtasidagi savdo-iqtisodiy 
aloqalarni kengaytirish bilan bir qatorda, 
investisiyalarni jalb etish, yangi qoʻshma 
loyihalarni amalga oshirish, sanoat 
kooperatsiyasini rivojlantirish va tadbirkorlar 
oʻrtasidagi toʻgʻridan toʻgʻri aloqalarni 
mustahkamlash uchun ham keng imkoniyatlar 
yaratadi.

Forumning asrlar davomida Sharq va 
Gʻarbni bogʻlab kelgan, Buyuk ipak yoʻlining 
muhim chorrahalaridan biri boʻlgan qadimiy 
Xiva shahrida oʻtkazilishi ham chuqur ramziy 
maʼnoga ega. Chunki bir vaqtlar savdo 
karvonlari va turli madaniyatlar tutashgan 
bu koʻhna shahar bugun zamonaviy iqtisodiy 
hamkorlik va yangi taraqqiyot tashabbuslari 
uchrashadigan maydonga aylanmoqda.

Bir soʻz bilan aytganda, Oʻzbekiston 
va Turkmaniston oʻrtasidagi azaliy doʻstlik 
va strategik sheriklik munosabatlari yangi 
mazmun bilan boyib bormoqda. Davlatimiz 
rahbarining tashrifi doirasida erishilgan 
kelishuvlar ikki qardosh xalq manfaatlariga 
xizmat qiladigan yangi hamkorlik ufqlarini 
ochdi. Mazkur tashrif tom maʼnoda, 
mamlakatlarimiz va xalqlarimiz oʻrtasidagi 
har tomonlama strategik sheriklik 
munosabatlarini yanada mustahkamlashga 
xizmat qilishi shubhasiz.

ISHONCHDAN MUSHTARAK
TARAQQIYOTGACHA

IKKI QARDOSH XALQ, 
strategik sherik davlatlar 

hamkorligining yangi ufqlari

Munosabat

UshbU maQolani
QoraQalpoQ tilida
Ham oʻQish UchUn

QR-kodni skaner 
Qiling!

Oʻzbek va turkman xalqlarini azaliy doʻstlik, yaqin maʼnaviy qadriyatlar, 
urf-odat va anʼanalar bogʻlab turadi. Bu tarixiy yaqinlik bugun ham 
ikki xalq oʻrtasidagi yaxshi qoʻshnichilik, oʻzaro hurmat va ishonch 
munosabatlarining mustahkam poydevori boʻlmoqda.Markaziy Osiyo 

asrlar davomida 
Sharq va Gʻarbni 

bogʻlagan yoʻllar chorrahasi 
boʻlib kelgan. Buyuk ipak 
yoʻli orqali moddiy tovarlar 
bilan bir qatorda gʻoyalar, 
bilimlar, texnologiyalar va 
madaniy qadriyatlar ham 
harakatlangan. Bugun tarixiy 
karvon yoʻllari oʻrnini temir 
yoʻllar, avtomobil magistrallari, 
portlar va raqamli savdo 
maydonlari egallamoqda. 
Ammo bir haqiqat oʻzgargani 
yoʻq, yaʼni mintaqaning 
taqdiri uning qanchalik ochiq, 
oʻzaro bogʻlangan va hamjihat 
boʻlishiga koʻp jihatdan 
bogʻliq.

YANGI O‘ZBEKISTON

Prezidentimiz maktablarda 2018-yildan buyon yangi avlod darsliklari yaratilishi, joriy yilda 
324 ta darslik qayta ishlanganini taʼkidladi. Ammo eng yaxshi darslik ham talqinchi ustoz qoʻlidagina jonli 
bilimga aylanadi. Germenevtik saviyasi past pedagog darslikni mazmunini ochmasdan yodlatadi, saviyasi 

yuqorisi esa uni oʻquvchi hayoti bilan bogʻlab, 
mustaqil xulosaga undaydi.

Agar mamlakatimiz taʼlim tizimidagi 
oʻn yil avvalgi holatni bir surat misolida 
tasavvur qilsak, u oq va qora tasvirga 
oʻxshaydi. Bugungi oʻqitish tizimida qoʻlga 
kiritilayotgan yutuqlarni koʻrib, odamning 
aqli shoshib qoladi. Oʻsha davrda kuchli 
oʻqituvchilar, iqtidorli bolalar yoki katta 
maqsadlar boʻlmaganmi? Albatta, boʻlgan, 
ammo ularni roʻyobga chiqarish uchun 
imkoniyatlar ancha kam edi. Bugun esa 
manzara butunlay boshqacha. Eng muhimi, 
bu oʻzgarish oʻqituvchiga munosabatdan 
boshlandi. Soʻnggi oʻn yilda pedagoglar 
maqomini oshirish davlat siyosatining 
ustuvor yoʻnalishlaridan biriga aylandi.

Prezidentimiz oʻqituvchining 
jamiyatdagi maqomi yuqori boʻlishi 
zarurligini koʻp taʼkidlaydi. Shuningdek, 
qabul qilingan qarorlar pedagogning nafaqat 
mehnat sharoitini yaxshilash, balki bu 
sohaga munosabatni bosqichma-bosqich 
oʻzgartirishni taqozo etdi. Yaʼni oʻqituvchini 
dars jarayonidan chalgʻitib, vazifasiga oid 
boʻlmagan ishlarga jalb etish taʼqiqlandi. 
Muallimlarning ish haqi miqdori oshirilib, 
kasbiy imkoniyati kengaydi. Pedagog maqomi 
Konstitutsiya darajasida kafolatlandi.

Davlatimiz rahbari tashabbusi bilan 
yoʻlga qoʻyilgan “Yil oʻqituvchisi” tanlovi esa 
oʻqituvchilarni yangi marralar sari undamoqda. 
Ushbu bellashuvda mamlakatimizning barcha 
hududidan 46 mingdan ortiq pedagog ishtirok 
etdi. Tanlovda oʻqituvchilarning bilimi, 
koʻnikmalari va dars oʻtish uslubi baholandi. 
Ayniqsa, taʼlim sifatini oshirishga xizmat 
qiladigan ilgʻor tajribaga alohida eʼtibor 
qaratilgan. 208 pedagog oʻz tumani va shahrida 
birinchi oʻrinni egalladi. Ularning har biriga 
616 million soʻmdan pul mukofoti berildi. 
Oʻqituvchining kasbiy mahoratiga bunday 
eʼtibor, albatta, taʼlim jarayoniga ijobiy taʼsir 
koʻrsatadi.

Prezidentimiz shu yil 30-sentabr kuni 
“Yangi Oʻzbekiston” universitetiga tashrif 
buyurib, taʼlim sohasidagi islohotlar 
va kelgusidagi rejalarga bagʻishlangan 
koʻrgazma bilan tanishdi. Taʼlimning 
uzviyligini taʼminlash borasidagi ishlar, 
erishilgan natijalar va kelgusi rejalar 
taqdimotini koʻzdan kechirdi. Davlatimiz 
rahbari bir guruh oʻqituvchi va murabbiylar 
bilan uchrashib, ularning takliflari va 
tashabbuslarini tingladi.

Uchrashuvda qayd etilganidek, bugun 
oliy taʼlimdagi oʻzgarishlar koʻlami ancha 

Axborotni izlash, saralash va taqdim 
etish vazifasini zamonaviy katta tezlikda 
bajarmoqda. Ammo bolaning qalbiga yoʻl 
topish, unga Vatanga muhabbat, halollik, 
masʼuliyat va mehnatsevarlik tuygʻusini 
singdirish faqat jonli inson, yaʼni ustozning 
qoʻlidan keladi. Prezidentimiz ustoz va 
murabbiylar bilan oʻtkazilgan uchrashuvda 
aynan shu haqiqatga tayanib, ustozni “mehr 
daryosi”, “ezgulik bulogʻi” va “maʼrifat 
quyoshi” deb taʼrifladi.

Tashabbuslar mohiyati
Uchrashuv davomida bayon etilgan fikr

larni tahlil qilsak, ularning markazida bir 
gʻoya turganini koʻramiz: taʼlimning asosiy 
sarmanzili bino, jihoz yoki hisobot raqamlari 
emas, balki oʻqitish mazmuni, sifati va 
ustozning ijtimoiy maqomidir. Keyingi oʻn 
yilda 1 million 800 ming oʻrinli bogʻchalar va 
1,5 million oʻrinli maktablar barpo etildi, 10 
mingdan ziyod taʼlim muassasasi zamonaviy 
koʻrinishga keltirildi. Prezidentimiz bu 
natijalarni eʼtirof etib, endi “binolardan ham 
muhimroq masala — oʻqitish mazmuni va 
sifati” degan xulosaga urgʻu berdi. Bu taʼlim 
siyosatida miqdordan sifatga oʻtishning ochiq 
eʼlonidir.

Tashabbuslarni besh yoʻnalishda 
umumlashtirish mumkin.

Birinchisi, ustoz maqomini mus
tahkamlash — Abdulla Avloniy nomidagi 
davlat mukofotini taʼsis etish, “Yil 
oʻqituvchisi” tanloviga bogʻcha tarbiyachilari 
va texnikum ustalarini kiritish, xalqaro va 
milliy sertifikatga ega oʻqituvchilarga 50 
foiz ustama toʻlash, ming pedagogni xorijda 
stajirovkadan oʻtkazish.

Ikkinchisi, natijaga asoslangan boshqaruv 
— maktablar faoliyatini baholash uchun “sifat 
indeksi”ni joriy etish, ilgʻor maktablarga 
boshqalarning oʻsishiga koʻmaklashgani 
uchun 30 foiz ustama belgilash.

Uchinchisi, majburiylikdan tanlov 
erkinligiga oʻtish — malaka oshirish boʻyicha 
majburiy bir oylik kurslar oʻrniga kasbiy 
rivojlanish vaucherlari berish, pedagogning 
18 soatdan 72 soatgacha boʻlgan oʻquvni oʻzi 
tanlashi.

Toʻrtinchisi, taʼlim bosqichlari uzviyligi 
va kasbga yoʻnaltirish — maktabdan 
boshlab kasb va xorijiy tilni egallash, dual 
taʼlimni texnikumlardan oliygohlargacha 
kengaytirish.

Beshinchisi, tenglik va xilma-xillik 
— inklyuziv taʼlim, xususiy maktablar va 
texnikumlarni qoʻllab-quvvatlash, xorijning 
eng kuchli 300 universiteti filiallarini jalb etish.

Mazkur tizimda har bir tashabbus 
bir-birini toʻldiradi. Masalan, bogʻchada 
oʻyin orqali qobiliyatlari kashf etilgan 
bola maktabda fanlarni chuqur oʻrganish 
imkoniyatiga, soʻngra kasbiy yoki oliy 
taʼlimda korxona buyurtmasi asosidagi 
dual taʼlimga yoʻl topadi. Bunda har bir 
bosqichdagi ustoz ushbu zanjirning teng 
huquqli halqasi boʻlib qoladi.

Jamiyat taraqqiyotidagi 
ahamiyati

Prezidentimiz belgilagan tashabbus
larning jamiyat taraqqiyotidagi ahamiyati, 
avvalo, ijtimoiy-maʼnaviy barqarorlik, 

keng. Xususan, qabul kvotasi koʻpaygani 
va xususiy sektorga katta eʼtibor qaratilishi 
tufayli bugun talabalar soni 1 million 600 
mingga yetdi. Yettita oliygoh 17 ta fan 
boʻyicha nufuzli xalqaro reytinglarga kirdi. 
Universitetlarga akademik, tashkiliy va 
moliyaviy mustaqillik berildi.

Endi bitiruv ishlari va dissertatsiyalar 
amaliy muammolar yechimiga yoʻnaltiriladi. 
Professor-oʻqituvchilar va iqtidorli talabalar 
ishtirokida kreativ klublar tuzilib, xususiy 
sektor ehtiyojiga mos ilmiy ishlanmalar 
koʻpaytiriladi. Oliygohlar xalqaro tan 
olinadigan, ilgʻor standartlarga asoslangan 
milliy taʼlim dasturlarini ishlab chiqishga 
oʻtadi.

Dual taʼlim yangicha yondashuv asosida 
yoʻlga qoʻyiladi. Kelasi yildan “korxona — 
oliygoh — maqsadli kadr” tizimi 75 ta oliy 
taʼlim muassasasida, 2028-yildan barcha 
oliygohda amal qiladi.

Ish beruvchi oʻziga kerakli nomzodni 
oʻqitish boʻyicha OTMga buyurtma beradi. 
Nomzod testsiz, suhbat asosida qabul 
qilinadi. Ishga olingan talabaga toʻlangan 
maoshning yarmini davlat qoplaydi.

Korxona tomonidan biriktirilgan ustozga 
OTM pedagoglar oyligiga teng miqdorda 
qoʻshimcha haq toʻlaydi. Korxona oliygoh 
yoki talaba yashaydigan joydan uzoq boʻlsa, 
ijara xarajati qoplanadi. Oʻqish va ishda 
yaxshi natija koʻrsatgan talabalar ikkinchi 
kursdan davlat grantiga oʻtadi.

Endi oliygohlar xalqaro tan olinadigan, 
ilgʻor standartlarga asoslangan milliy 
taʼlim dasturlarini ishlab chiqadi. Maqsad 
xorijiy standartlarni milliy taʼlim mazmuni 
bilan uygʻunlashtirib, talabani jahonda tan 
olinadigan andozaga muvofiq tayyorlashdir.

Qisqasi, eng muhim oʻzgarish taʼlimga 
munosabatda yuz berdi. Bugun taʼlim 
mamlakat taraqqiyotining poydevori, 
pedagog esa ertangi kun taqdiriga bevosita 
bogʻliq inson sifatida eʼtirof etilmoqda.

iqtisodiy taraqqiyot va pedagogik tizimning 
ichki rivojiga qaratilganidan namoyon 
boʻladi. Masalan, bolalarining paxta dalasidan 
maktab partasiga, oʻqituvchilarning taʼlim 
jarayoniga qaytarilishi sohaning ijtimoiy 
adolat va inson qadr-qimmati bilan bogʻliq 
mohiyati ifodasidir.

PISA reytingida 15 yoshli oʻquvchilarning 
tabiiy fanlar boʻyicha 32 pogʻona yuqorilab, 
48-oʻrinni egallashi, bir yilda nufuzli 
olimpiadalarda 228 ta medal qoʻlga kiritilishi, 
maktab davridayoq xorijiy til va fanlardan 
sertifikat olgan oʻquvchilar sonining 100 
mingga yetishi taʼlim tizimi ildizlaridagi 
ijobiy siljishdan darak beradi.

Xalqaro va milliy sertifikatga ega 
oʻqituvchilar sonining besh yilda 29 
mingdan 143 mingga ortgani, maktablarda 

oʻqituvchi yetishmasligining 
uch barobar kamaygani, 40 
ming muallimning 1 ming 
dollardan yuqori maosh 
olayotgani kasbning nufuzi 
tiklanayotganini koʻrsatadi. 
Pedagog oʻz kasbidan 
moddiy va maʼnaviy qoniqish 
topmas ekan, yuksak sifatni 
talab qilish adolatdan 
boʻlmaydi. Shu bois, ragʻbat 
va masʼuliyat uygʻunligi 
islohotning asosiy qoidasi 
boʻlishi kerak.

Tenglik va tanlov 
erkinligi prinsiplari ham 
jamiyat taraqqiyotining muhim shartidir. Ikki 
yilda inklyuziv sharoit yaratilgan maktablar 
soni qariyb besh barobar oshib, 3 ming 591 
taga yetgani alohida ehtiyojga ega bolalar 
tengdoshlari bilan bir muhitda oʻqishi va 
oʻsishiga yoʻl ochadi. Bunday muhitda 
sogʻlom bola ham hamdardlik, bagʻrikenglik 
va bir-biriga koʻmak berish madaniyatini 
oʻrganadi. Xususiy maktablar va texnikumlar 
uchun berilayotgan imtiyozlar esa davlat 
taʼlim tizimini almashtirmaydi, aksincha, 
sogʻlom raqobat orqali sifatni oshiradi va 
davlat maktablariga ham oʻz tajribasini 
boyitish imkonini beradi.

Maktabgacha taʼlimga berilayotgan eʼti
bor chuqur ilmiy asosga ega. Zamonaviy 
psixologiya va pedagogika bolaning shaxs 
sifatida shakllanishida dastlabki yillar hal 
qiluvchi ekanini tasdiqlaydi. Bogʻchani 
bolaning qobiliyati kashf etiladigan maskan 
deb bilish, oʻyin orqali taʼlim dasturini 38 
mingdan ortiq bogʻchaga joriy etish, 180 
ming tarbiyachini oʻqitish kelajakdagi 
oʻqish motivatsiyasi va ijodiy fikrlashning 
poydevori qoʻyilayotganini bildiradi.

Shuningdek, “sifat indeksi” va vaucherlar 
tizimi taʼlim boshqaruvida yangi madaniyatni 
shakllantiradi: nazorat oʻrniga tayanch, 
koʻrsatma oʻrniga tanlov, hisobot oʻrniga 
natija beradi.

Sifat mezoni

Yuqorida sanab oʻtilgan barcha tashabbus
lar oxir-oqibat sinf xonasida, ustozning soʻzi, 
nigohi va muomalasida roʻyobga chiqadi. 
Darslik yangi, bino zamonaviy boʻlishi, 
kredit va imtiyozlar berilishi muhim, ammo 
bolaga taʼsir koʻrsatadigan birlamchi omil 
ustozning shaxsi va soʻzidir. Shuning uchun 
taʼlim sifatining chinakam mezoni pedagogik 
mahoratdir.

Pedagogik mahorat pedagogning 
bilim, kasbiy koʻnikma, shaxsiy fazilat 
va ijodkorlik uygʻunligida namoyon 
boʻladigan yuksak kasbiy darajadir. U 
toʻrt tarkibiy qismdan iborat: fan va 
metodika boʻyicha chuqur bilim; oʻquvchi 
ruhiyatini tushunish va unga mos usul 

tanlash qobiliyati; oʻz-
oʻzini boshqarish va ijodiy 
oʻzgaruvchanlik; va eng 
asosiysi, nutq madaniyati. 
Ustoz nutqi fan mazmunini 
yetkazish vositasi boʻlibgina 
qolmaydi, u oʻquvchi uchun 
adabiy til, fikr yuritish 
tarzi va maʼnaviy odob 
namunasidir.

Nutq madaniyati toʻgʻri 
talaffuz va imlo, soʻz 
boyligi, mantiqiy izchillik 
va uslub muvofiqligi 
bilan birga tinglovchiga 

hurmat madaniyatini ham oʻz ichiga 
oladi. Oʻquvchiga berilgan savol ohangi, 
xatosiga bildirilgan munosabat, maqtov 
va tanbeh soʻzlari uning oʻziga ishonchini 
shakllantiradi yoki soʻndiradi. Shu sababli 
Prezidentimiz taʼkidlagan “tanqidiy fikrlash” 
va “mustaqil fikr” koʻnikmalarini tarbiyalash, 
avvalo, ustozning savol berish va tinglash 
madaniyatiga bogʻliqdir. Oʻquvchining 
fikrini tinglay olmagan, unga ijodiy savol 
bera olmagan pedagog tanqidiy fikrlovchi 
avlodni tarbiyalamaydi.

Notiqlik sanʼati pedagog faoliya
tining ajralmas qismidir. Qadimgi yunon 
va sharq mutafakkirlari notiqlikni faqat 
goʻzal soʻzlash emas, balki fikr, axloq va 
taʼsir kuchining birligi deb bilgan. Dars 
— kichik nutq sahnasi: uning boshlanishi 
(qiziqtirish), rivoji (tushuntirish va 
mulohaza), avj nuqtasi (kashfiyot lahzasi) 
va xulosasi bor. Ustoz ovoz ohangi, pauza, 
imo-ishora, misol va oʻxshatishdan oʻrinli 
foydalanib, murakkab tushunchani ham 
oʻquvchiga tushunarli va esda qoladigan 
qilib yetkaza oladi. Shu bois, pedagogika 
oliygohlarida va malaka oshirish tizimida 
nutq madaniyati va notiqlik sanʼati alohida, 
amaliy mashgʻulotlarga asoslangan 
yoʻnalish sifatida kuchaytirilishi lozim.

Bundan tashqari, taʼlimda pedagogik 
germenevtika degan tushuncha mavjud. 

Uning maʼnosi shuki, oʻqitish axborotni 
bir kishidan boshqasiga uzatish emas, balki 
maʼnoni birgalikda yaratishdir. Oʻquvchi 
har bir yangi bilimni oʻz tajribasi, til va 
dunyoqarashi orqali talqin qiladi, ustoz 
esa shu talqinning qanday kechayotganini 
ilgʻab, uni toʻgʻri yoʻlga solishi kerak.

Prezidentimiz maktablarda 2018-yildan 
buyon yangi avlod darsliklari yaratilishi, 
joriy yilda 324 ta darslik qayta ishlanganini 
taʼkidladi. Ammo eng yaxshi darslik ham 
talqinchi ustoz qoʻlidagina jonli bilimga 
aylanadi. Germenevtik saviyasi past 
pedagog darslikni mazmunini ochmasdan 
yodlatadi, saviyasi yuqorisi esa uni 
oʻquvchi hayoti bilan bogʻlab, mustaqil 
xulosaga undaydi.

Pedagogik mahoratning yana bir 
muhim qirrasi — pedagogik takt va axloqiy 
obroʻ. Oʻquvchilar ustozning aytgan 
soʻzidan koʻra koʻproq uning oʻzi qanday 
yashayotganiga qaraydi. Soʻzi bilan ishi 
bir boʻlgan, vaʼdasiga vafo qiladigan, 
oʻquvchini xatosi uchun haqorat qilmasdan 
toʻgʻri yoʻlga boshlaydigan pedagog 
shogirdining qalbida abadiy iz qoldiradi. 
Sharq pedagogik tafakkurida ustoz hamisha 
axloq va odob timsoli boʻlgan; Yusuf 
Xos Hojib, Kaykovus va Alisher Navoiy 
asarlarida bilim egasi boʻlish bilan birga 
soʻzga masʼuliyatli boʻlish ham yuksak 
fazilat sifatida ulugʻlanadi.

Shu maʼnoda, mamlakatimizda pedagog 
kadrlar tayyorlash tizimiga alohida eʼtibor 
qaratilayotgani diqqatga sazovor. Kelasi 
oʻquv yilidan tarbiyachilar uchun pedagogika 
oliygohlarida oʻqish muddatining toʻrt yildan 
uch yilga qisqarishi, bogʻchada kamida besh 
yil ishlagan tarbiyachi yordamchilariga 
ham shunday imkoniyat berilishi kasbga 
kirish yoʻlini kengaytiradi. Ammo muddat 
qisqararkan, oʻquv dasturlari sifati va zichligi 
pasaymasligi kerak. Buning uchun ishlab turib 
oʻqiydigan pedagogga masofaviy va aralash 
formatdagi dasturlar, tajribali ustozning 
rahbarligi va amaliy mashgʻulotlarning 
koʻpaytirilishi muhim shartdir.

Olimpiada gʻoliblarini tayyorlagan 
ustozlarga toʻgʻridan toʻgʻri oliy toifa 
berilishi, boshlangʻich sinflar uchun fan 
olimpiadalari yoʻlga qoʻyilishi isteʼdodli 
bolalarni erta aniqlashga xizmat qiladi. 
Bunda gʻoliblarga emas, har bir bolaga 
eʼtibor berish tamoyilidan chekinmaslik 
lozim: musobaqa oʻquvchini qiziqtirishi, 
ruhiy bosim oʻtkazmasligi kerak. Shu 
nuqtai nazardan, ustoz oʻquvchining 
yutugʻini ham, muvaffaqiyatsizligini ham 
hurmat bilan qabul qilib, undan oʻsish 
imkoniyati sifatida foydalana bilishi, yaʼni 
pedagogik taktni yuqori darajada egallagan 
boʻlishi lozim.

Oliy taʼlimda esa ilmiy-pedagogik 
kadrlarning pedagogik mahorati muammosi 
alohida koʻtarilishi zarur. Koʻp olimlar 
oʻz sohasi mutaxassisi boʻlsa-da, talabaga 
bilimni tushunarli va qiziqarli yetkazish 
mahorati yetishmasligidan aziyat chekadi. 
Dual taʼlimda korxonadan talabaga 
biriktiriladigan ustozlar ham, oliygoh 
oʻqituvchilari ham pedagogik mahorat, 
nutq madaniyati va muloqot koʻnikmalari 
boʻyicha maxsus tayyorgarlikdan oʻtishi 
zarur. Shunda taʼlim va ishlab chiqarish 
oʻrtasidagi hamkorlik faqat hujjatlar 
darajasida qolmay, chinakam oʻqitish 
sifatiga aylanadi.

Prezidentimizning uchrashuvda 
bildirgan tashabbuslari majmui taʼlim 
siyosatida mazmun va sifatga, ustoz 
maqomiga, natijaga va uzviylikka 
asoslangan yangi bosqichni anglatadi. 
Mukofotlar, ustamalar, vaucherlar, sifat 
indeksi, dual taʼlim va xalqaro hamkorlik 
— bularning bari taʼlimning asosiy 
subyekti boʻlgan ustozga ishonch va 
uning masʼuliyatini oshirish vositasidir. 
Ustozni eʼzozlash bir kasb egasini emas, 
butun bir millat kelajagini eʼzozlashdir. 
Bu soʻzlarni amaliy ishlar bilan tasdiqlash 
har birimizning ilmiy, kasbiy va insoniy 
burchimizdir.

Har bir millatning taqdiri, avvalo, maktab ostonasida, ustoz va shogird oʻrtasidagi 
suhbatda hal boʻladi. Abdulla Avloniy tarbiyani biz uchun yo hayot, yo mamot, 
yo najot, yo halokat, yo saodat, yo falokat masalasi deb taʼriflaganidan buyon bir 
asrdan ortiq vaqt oʻtgan boʻlsa-da, bu hikmatli soʻzlar bugun ham oʻz ahamiyatini 
yoʻqotgani yoʻq. Aksincha, yanada dolzarb boʻlib bormoqda. Chunki sunʼiy 
intellekt bilim olish va mehnat qilish usullarini tubdan oʻzgartirayotgan hozirgi 
pallada taʼlimning maqsadi haqida qayta oʻylash zarurati tugʻiladi.

TA’LIMNI 
RIVOJLANTIRISH – 

ertangi kunni barpo 
etishning eng muhim bo‘g‘ini

Bugun davlat siyosatining asosiy 
maqsadi ham yoshlarning sifatli 
taʼlim olishiga erishish, qobiliyati 
va isteʼdodini roʻyobga chiqarish 
uchun zarur shart-sharoit yaratib 
berishdan iborat. Zero, taʼlimni 
rivojlantirish yangi Oʻzbekistonni 
barpo etishning eng muhim 
boʻgʻinidir.

TEXNOLOGIYA BILIM BERADI,  
            USTOZ ESA QALB

Nuqtayi nazar
Mulohaza

UshbU maQolani
QoraQalpoQ tilida
Ham oʻQish UchUn

QR-kodni skaner 
Qiling!

Rustam MIRVOHID, 
filologiya fanlari boʻyicha 

falsafa doktori, 
shoir

2026-yil 10-oktabr, 210-son

Ustoz Erkin Vohidovning 1968-yilda 
yozilgan “Oʻzbegim” qasidasi ana shunday 
maʼnaviy uygʻonishning baland pardasi edi. 
Oʻzbekiston hali sobiq ittifoq tarkibida boʻlganda 
shoir oʻzbek nomini qadimgi tamaddun, ilm-fan, 
sheʼriyat, davlatchilik va ozodlik uchun kurash 
bilan bir qatorga qoʻydi. Biz, shogirdlari uchun 
bu qasida faqat adabiy matn emas, ustozdan 
qolgan milliy gʻurur va fuqarolik masʼuliyati 
sabogʻidir.

Qasidani tugʻdirgan hamiyat

Erkin Vohidov bizga aytib bergan xotiraga koʻra, 
qasidaning tugʻilishi bir qarashda kichik, mohiyatan 
esa ogʻriqli voqeadan boshlangan. Bolaligidan 
aniq fanlar, ayniqsa, falakiyotga qiziqqan shoir 
1966-1967-yillarda Moskvadagi observatoriyalardan 
biriga kiradi. Devorda Kopernik, Kepler va 
Galiley singari jahon falakiyotining boshqa buyuk 
namoyandalari saf tortib turar, ammo 1018 ta yulduz 
joylashuvini jadvalga bitgan Mirzo Ulugʻbekning 
surati yoʻq edi. Shoir buni muzeychilik nuqsoni 
emas, millat tarixini umumbashariy xotiradan 
chetlatgan mafkuraning “qilmishi” deb his qiladi. 
Shu boʻsh joy uning hamiyatiga tegib, elu yurtning 
shonli oʻtmishini tarannum etadigan asar yozish 
istagini uygʻotadi.

Qasidaga nom va ohangni esa Alisher 
Navoiy berdi. Hazrat devonidagi bir bayt 
shoirning butun oʻy-xayolini band etdi:

Menga shohlar xilʼati ne,
el tomosho qilgʻali —

Oʻzbakim boshida qalpoq,
egnida shirdogʻi bas.

Navoiydagi “oʻzbakim” XX asr shoiri 
tafakkurida “oʻzbegim” radifiga aylandi. Shu 
tariqa Moskvadagi kamsitish ogʻrigʻi bilan 
Navoiydan kelgan milliy sado tutashdi, qariyb 
bir yil yozilgan qasidaning maʼnaviy oʻzagi 
shakllandi.

Demak, “Oʻzbegim” bir lahzalik ilhomdan 
tugʻilgan faxriya emas.

U koʻrilgan kamsitish, anglangan tarix 
va Navoiydan olingan maʼnaviy madadning 
sintezi edi. Ulugʻbek suratining devorda yoʻqligi 
qasidadagi “osmonga qoʻyilgan narvon”ga, 
Navoiyning “oʻzbakim”i esa butun asarni 
birlashtirgan radifga aylandi.

Pinhon tarix va ikki 
Renessans

Tarixingdir ming asrlar ichra pinhon, 
oʻzbegim...

Birinchi misradagi eng ogʻir maʼno “ming 
asrlar”dagina emas, “pinhon” soʻzidadir. 
Shoir xalqning tarixi yoʻqligini emas, haqiqati 
yashirilganini aytadi. Pomir va oqsoch 
Tiyonshon, Afrosiyob va Oʻrxun xati guvohlikka 
chaqiriladi, “oʻzbegim” radifi esa tarqoq 
davrlarni yagona milliy taqdirga bogʻlaydi.

Qasidadagi tarixiy nomlar quruq sanoq yoki 
bezak emas: har biri milliy xotiraning uzilgan 
halqasini qayta ulaydigan dalildir. Radifning 
har bandda qaytishi esa etnik mansublikni 
bildiruvchi soʻzni qadr-qimmat, tarixiy xotira va 
maʼnaviy birlik formulasiga aylantiradi.

Erkin Vohidov tavalludining 
90 yilligiga

Erkin Vohidov millat ulugʻvorligini hudud 
zabti bilan emas, insoniyat tafakkuriga qoʻshgan 
maʼrifati bilan oʻlchaydi. Xorazmiy algoritm 
va aniq tafakkurni, Beruniy qomusiy bilimni, 
Forobiy falsafa va komil jamiyat gʻoyasini ifoda 
etib, Birinchi Sharq Renessansining maʼnaviy 
nasabnomasini tuzadi. Ikkinchi Renessans esa 
Ulugʻbek va Navoiy timsollarida yuksaladi:

Tuzdiyu Mirzo Ulugʻbek Koʻragoniy
jadvalin,

Sirli osmon toqiga ilk qoʻydi
narvon, oʻzbegim.

Mir Alisher naʼrasiga
aks sado berdi jahon,

Sheʼriyat mulkida boʻldi
shohu sulton, oʻzbegim.

Moskva observatoriyasidagi alam birinchi 
baytda badiiy adolatga aylanadi: devorda yoʻq 
siymo qasidada osmonga narvon qoʻygan alloma 
boʻlib qad rostlaydi. Ulugʻbek millat tafakkurini 
koinotga koʻtargan boʻlsa, Navoiy uning tilini jahon 
minbariga olib chiqqani shoirning favqulodda 
metaforalari orqali alohida urgʻulanadi.

Tarix jarohati va
erksevar qon

“Oʻzbegim”dek qasidalar faqat shonli 
oʻtmish madhiyasidan iborat emas. Shoir 
shamshir oʻynatib oʻtgan xoqonu sultonlarni, 
qurbon umrlar, talangan mulk va vayron yurtni 
ham yashirmaydi:

Oʻtdilar shoʻrlik boshingdan
oʻynatib shamshirlarin,

Necha xoqon, necha sulton,
necha ming xon, oʻzbegim.

Yogʻdi toʻrt yondin asrlar
boshingga tiyri kamon,

Umri qurbon, mulki toroj,
yurti vayron, oʻzbegim.

Uch ming yillik davlatchilik mezonidagi 
shartli hisobga koʻra, tashqi hukmronlik va 
siyosiy qaramlik davrlari jami qariyb 860 yilni 
tashkil etadi: Eron saltanatlari — 200, Aleksandr 
Makedonskiy istilosi va oqibatlari — 180, arablar 
hukmronligi — 200, moʻgʻullar istilosi — 150, 
Rossiya imperiyasi va sovet tuzumiga qaramlik 
— 130 yil. Bu bosqichlar hududiy qamrovi va 
xususiyati bilan farq qilsa-da, “umri qurbon”, 
“mulki toroj”, “yurti vayron” ifodalarining 
tarixiy zaminini koʻrsatadi.

Biroq oʻzbek xalqi qasidada faqat ojiz qurbon 
sifatida tasvirlanmaydi. Koʻrgan mislsiz jabrlari 
ortidan Shoh Mashrabdek isyon koʻtaradi:

Davr zulmiga va lekin bir umr
bosh egmading,

Sen — Muqanna, sarbador — sen,
erksevar qon, oʻzbegim.

Muqanna va sarbadorlar xalq vujudida asrlar 
davomida oqqan erksevarlik qonining ramziga 
aylanadi. 1968-yil sharoitida “davr zulmi”, 
“bosh egmaslik” va “erksevar qon”ni bir bandda 
birlashtirish ochiq siyosiy bayonot emas edi, 
ammo zamondosh oʻquvchi qalbida qaramlik va 
ozodlik haqidagi savolni muqarrar uygʻotar edi.

“Davr zulmi” degan ifoda, ayniqsa, teran: u 
zulmni bitta hukmdor yo bosqinchidan kengroq, 
butun tarixiy-siyosiy tizim darajasiga koʻtaradi. 
“Bir umr bosh egmading” esa xalq jisman magʻlub 
etilishi mumkinligini, ammo uning maʼnaviy 
irodasini batamom boʻysundirib boʻlmasligini 
anglatadi. Tarixiy jabr shu tariqa ojizlik xulosasi 
emas, toblangan iroda manbaiga aylanadi.

Ilk taqdimotda sukutni 
yorgan olqish

Qasida bitgach, ustoz uni hali hech qayerda 
oʻqimagan edi. 1968-yillarda Yozuvchilar 
uyushmasidagi “Bir sheʼr kechasi”da qoida qatʼiy 
edi: shoir bitta sheʼr oʻqiydi — olqish olsagina 
davom etadi, aks holda minbardan tushadi. Erkin 
Vohidov ming hayajon bilan “Oʻzbegim”ni 
oʻqiydi. “Oʻqiyapman, oʻqiyapman... davra suv 
quygandek jim. Oʻqib ham boʻldim. Sukunat...”, 
deya xotirlagan edi ustoz.

Bu befarqlik emas, soʻzning qudrati va 
uni ochiq olqishlash xavfini birdek his qilgan 
sukut edi. Shunda eng orqa qatordagi bir inson 
tik turib qarsak chaladi. Yakka olqish sukut 
devorini yoradi: butun zal oyoqqa qalqib, qariyb 
besh daqiqa qarsak chaladi. Keyingi navbatdagi 
Abdulla Oripov minbarga chiqib: “Bugun men 
sheʼr oʻqimayman. Ruxsat bersangizlar, Erkin 
aka “Oʻzbegim”ni yana bir marta oʻqib bersalar”, 
deydi. Qasida qayta oʻqiladi, qoʻlyozma qoʻlma-
qoʻl koʻchiriladi. Shu kuni asar muallif mulkidan 
xalq maʼnaviy mulkiga aylandi.

Bir kishining tik turishi butun davraning 
qalbidagi tuygʻuni harakatga keltirdi. Olqish endi 
sheʼrning badiiy qimmatiga berilgan baho emas, 
xalqning oʻz nomi va tarixini baralla eshitish 
ehtiyojining ifodasi edi. Abdulla Oripovning oʻz 
navbatidan kechishi esa buyuk isteʼdodning buyuk 
isteʼdod oldidagi samimiy eʼtirofi boʻlgandi.

“Lek”ka jo boʻlgan jasorat
Qasida matbuotda eʼlon qilingach, 

Markazqoʻmning masʼul xodimlaridan biri 
shoirni chaqirib, asarda Lenin, inqilob, rus xalqi, 
Moskva va Kremlning “xalqimizga taʼsiri” 
aytilmaganini tanbeh qiladi, shu mavzularni 
kiritishni, qofiyani esa shoirning oʻzi topishini 
talab etadi. Bu tahrir emas, qasidaning bosh 
qahramoni xalqning oʻzi ekaniga daxl qilish edi.

Menga Pushkin bir jahonu
menga Bayron bir jahon,

Lek Navoiydek bobom bor,
koʻksim osmon, oʻzbegim.

Mutasaddi “lek” zidlov bogʻlovchisini 
“ham” bogʻlovchisiga almashtirishni taklif 
etadi. Ustoz bu taklifga “Kechirasiz, qasidaning 
butun kuchi shu “lek” soʻziga jo qilingan”, 
deya qatʼiy javob beradi. Yaʼni “ham” Navoiyni 
Pushkin va Bayron bilan bir qatorga tizar edi, 
“lek” esa ularning buyukligini inkor etmay, 
Navoiyning lirik qahramon uchun bobo, milliy 
xotira va maʼnaviy ildiz sifatida mutlaqo boshqa 
maqomini belgilardi. Shoir bir bogʻlovchini 
emas, xalqning oʻz tarixiga mustaqil baho berish 
huquqini himoya qildi.

Bu yerda jahon adabiyoti milliy adabiyotga 
qarshi qoʻyilmaydi. “Menga Pushkin bir jahon”, 
“menga Bayron bir jahon” — umumbashariy 
madaniyatga ehtirom, “lek Navoiydek bobom 
bor” — oʻz maʼnaviy qiblasini anglashdir. 
Vohidov mahoratini qarangki, birgina zidlov 
bogʻlovchisiga mustabid mafkura bilan 
milliy oʻzlik oʻrtasidagi katta tarixiy ziddiyat 
sigʻdirilgan.

“Oʻzbegim” “Guliston” jurnalida bosilgach, 
xotiralarda qayd etilishicha, tahririyat faoliyatiga 
chek qoʻyildi, jurnal vaqtincha yopiladi, Erkin 
Vohidovning davlat ishida ishlashiga toʻsiq 
qoʻyiladi va shoir qariyb besh yil ishsiz qoladi. 
Oʻsha kezlarda Abdulla Oripov ham “Tilla 
baliqcha” va “Birinchi muhabbatim” sheʼrlari 
uchun tazyiqqa uchraydi. Asarni toʻxtatish 
qiyin boʻlgach, mualliflarni ijtimoiy jihatdan 
yakkalashga urinilgan edi.

Shoirni asragan tungi 
qoʻngʻiroq

Sharof Rashidovning rafiqasi Xursanoy 
aya Rashidovaning 1991-yil “Saodat” jurnalida 
chiqqan “Tungi qoʻngʻiroq” suhbati bosimning 
jiddiyligini koʻrsatadi. Uning guvohligiga 
koʻra, respublika Davlat xavfsizlik qoʻmitasi 
raisi kechasi Sharof Rashidovga qoʻngʻiroq 
qilib, Erkin Vohidovni “tergov qilish” uchun 
shoshilinch ruxsat talab qiladi. Shunda Rashidov 
“Qoʻying, Erkin Vohidovni sizdan koʻra 
yaxshiroq bilamiz. Tegmang, shoirni bezovta 
qilmang”, deb talabni rad etadi. Bu arxiv hujjati 
emas, Xursanoy Rashidovaning guvohligi, 
ammo uning maʼnosi ulkan: respublika rahbari 
bir ijodkor bilan birga endigina uygʻonayotgan 
milliy xotirani ham qaqshatqich zarbadan asradi.

Tazyiqqa qarshi adabiy vazifa
Sharof Rashidov himoyani bir rad javobi 

bilan cheklamaydi. Erkin Vohidov xotirlashicha, 
u ikki shoirni chaqirib, xalq olqishiga sazovor 
otashin sheʼrlarini eʼtirof etadi va ayni ijodiy kamol 
pallasida kuchlarini jahon adabiyoti durdonalariga 
safarbar etishni taklif qiladi: Erkin Vohidovga 
Gyotening “Faust”ini, Abdulla Oripovga 
Dantening “Ilohiy komediya”sini tarjima qilish 
vazifasini beradi, shuningdek, sara sheʼrlarini 
Moskvada chop ettirishga vaʼda qiladi. Bu taʼqib va 
ishsizlikdan sinib qolmaslik uchun ikki isteʼdodni 
ulkan ijodiy maqsad bilan band etish siyosati edi.

Qabulxonadagi yana bir ijodkor bu 
suhbatdan xabar topib, oʻz sheʼrlarini ham 
ular qatori Moskvada chiqarishni soʻraydi va 
rozilik oladi. Buni eshitgan Vohidov agar oʻsha 
asarlar bilan bir nashrda chiqsa, oʻz sheʼrlari 
bosilmaganini maʼqul koʻrishini aytadi, Oripov 
ham safdoshini qoʻllaydi. Oqibatda ikki dahoning 
toʻplamlari chiqmay, uchinchi ijodkorning kitobi 
Moskvada bosiladi. Aslida, bu rad etish aslo 
kibr emas, adabiy mezon va oʻz ijodiy qadrini 
arzonlashtirmaslik sharti edi.

Arslon va qumursqalar 
zarbulmasali

Oradan yillar oʻtib, 1982-yilda Abdulla 
Oripov voqeani Erkin Vohidovga bagʻishlangan 
“Arslon chorlaganda...” sheʼrida ramzga 
aylantirdi:

Biz ham yuksaklarga tikkandik koʻzni,
Bizda ham bor edi matonat, bardosh.
Arslon chorlagandi qoshiga bizni,
Lekin qumursqalar boʻldi safardosh.
Jami tiriklikka tanish bu xatar,
Qumursqa yaralgan yoppa talarga.
Doʻstim, alam qilar, arslon bexabar,
Yem boʻlib ketsak shu qumursqalarga.
Ustoz Erkin Vohidovning javobida ramzlar 

doirasi yana kengaydi:
Bilaman, azizim, menga ham ayon,
Qumursqa zotining nadir tashvishi.
Arslonning boshida lek oʻzga xayol,
Qumursqalar bilan qanchalik ishi?!
Ular yeb bitirsa bizni beomon,
Bilmam, kim gʻam chekar,
kim boʻlar mamnun.
Lekin qarsak chalib, kular u zamon,
Arslonning yonida oʻtirgan maymun.
“Arslon” — katta davlat va millat 

tashvishi bilan band rahbar, “qumursqalar” 
— isteʼdodni mayda manfaat va hasad 
bilan yemiradigan muhit, “maymun” esa 
bu yemirilishdan manfaatdor soxta sadoqat 
timsolidir. Ikki sheʼr shaxsiy xafagarchilik 
emas, isteʼdod va muhit, katta niyat va 
amaldorlik oʻrtasidagi ziddiyat haqidagi 
zarbulmasal boʻlib qoldi.

Sharof Rashidovning tutumi ham shu ramziy 
manzarada aniqroq koʻrinadi: u ikki shoirni 
shunchaki mashhur ijodkor emas, millatning 
kelajak maʼnaviy tafakkurini belgilaydigan 
siymolar sifatida anglagan. Tungi qoʻngʻiroqdagi 
himoya va keyingi katta tarjima vazifalari oʻzbek 
adabiyotining ikki buyuk yoʻlini asrashga xizmat 
qildi.

Kitobdan oldin xalqqa kirgan 
qasida

Sherali Joʻrayev xotirasiga koʻra, 1968-yilda 
ikkinchi kurs talabasi boʻlgan xonanda Erkin 
Vohidov mahallasidagi toʻyda shoirning shifokor 
qoʻshnisidan hali matbuotda chiqmagan qasidani 
eshitadi. Avval nusxa berishga choʻchigan 
suhbatdosh keyin matnni toʻy stolidagi sariq 
qogʻozga koʻchirib beradi. Sherali Joʻrayev 
talabalar shaharchasiga qaytib, rubob topadi, 

sheʼrni bir kechada yodlaydi va tonggacha 
kuy bastalaydi. Uch-toʻrt kundan soʻng 
Chigʻatoy qabristoni ortidagi xonadonlardan 
birida “Tarixingdiiir” deb eng baland pardadan 
boshlangan ilk ijro davrani jim qiladi, qoʻshiq 
tugaganda esa hovli hayqiriqqa toʻladi.

Bu sahna asarning keyingi taqdirini ramziy 
ifodalaydi. Avvaliga eshitishga tayyor boʻlmagan 
davra birinchi nidodan keyin sukutga choʻmadi. 
Chunki “Tarixingdir” qoʻshiqning boshlanishigina 
emas, tarixidan uzoqlashtirilgan xalqqa qaratilgan 
maʼnaviy bong edi. Shu tariqa qasida kitob 
sahifasiga kirmasidan avval xalq qalbiga kirdi.

Istiqlolgacha boʻlgan yigirma 
uch yil

“Oʻzbegim” 1968-yilda yozildi, 
Oʻzbekiston 1991-yilda davlat mustaqilligiga 
erishdi — oʻrtada yigirma uch yil. Bir sheʼrni 
istiqlolning bevosita siyosiy sababi deyish 
toʻgʻri emas, ammo siyosiy oʻzgarish maʼnaviy 
zaminsiz sodir boʻlmaydi. Atoqli alloma 
Omonulla Madayevning guvohligicha, maktab 
oʻquvchilari va talabalar qasidani toʻliq yod 
olgan, uchrashuvlarda oʻqigan, Afrosiyob, 
Oʻrxun-Enasoy bitiklari, Muqanna, sarbadorlar, 
Ulugʻbek, Navoiy, Bobur, Mashrab, Nodira, 
Furqat va Muqimiy hayoti va ijodiga qiziqish 
kuchaygan. Sheʼr hissiyotdan bilimga, bilimdan 
oʻzlikni anglashga yetaklagan.

Shu maʼnoda, “Oʻzbegim” yashirin siyosiy 
dastur emas, milliy ongning sheʼriy dasturi edi. 
U xalqni avval maydonga emas, oʻz qalbi va 
tarixiga qaytardi. Ammo oʻzini anglagan inson 
avvalgidek qaram boʻlib qololmaydi.

Taʼkidlash joizki, qasida sheʼr va qoʻshiq 
holida avlodlar xotirasida yashab, istiqlol uchun 
zarur boʻlgan eng muhim shartni — millatning 
oʻz kuchiga ishonchini mustahkamladi. U 
siyosiy shior bermadi, lekin siyosiy mus
taqillikni qabul qila oladigan maʼnaviy insonni 
tarbiyalashga xizmat qildi.

Mustaqil davlat va yangi 
Oʻzbekiston eʼtirofi

Mustaqillikdan soʻng Erkin Vohidovning 
sheʼriyat, dramaturgiya, tarjima, publitsistika 
va jamoat hayotidagi xizmatlari davlat 
miqyosida baholandi: 1999-yil 25-avgustda 
unga mamlakatning oliy unvoni — “Oʻzbekiston 
Qahramoni” berildi. Buni faqat “Oʻzbegim” 
uchun mukofot deb toraytirib boʻlmaydi, lekin 
qasida shoirning ijodiy va fuqarolik qiyofasini 
ifodalagan ramziy asar boʻlib qoldi. Xalq uni 
davlatdan ancha avval qalbida eʼtirof etgan edi.

Yangi Oʻzbekiston davrida xotira tirik 
taʼlim va tarbiya kuchiga aylandi. Prezidentimiz 
Shavkat Mirziyoyev 2017-yil 22-iyunda 
Margʻilondagi Erkin Vohidov nomidagi bogʻni 
rekonstruksiya qilish loyihasi bilan tanishib, 
maydonni 9 gektardan 16 gektarga kengaytirish, 
ijodkorlar xiyoboni va shoir haykalini barpo etish, 
maskanni yoshlar maʼnaviyatiga xizmat qildirish 
vazifasini belgiladi. 2018-yil 14-maydagi qaror 
asosida Erkin Vohidov nomidagi ijod maktabi 
tashkil etildi, 2018-yil iyun oyida Ijodkorlar 
bogʻida memorial muzey ochildi.

Uchinchi Renessansga 
qoʻyilgan maʼnaviy narvon

“Oʻzbegim” millatga tayyor ozodlik bermadi, 
unga ozodlikni istaydigan qalb, oʻz qadrini 
anglaydigan shuur va oʻtmishdan kelajakka 
qaraydigan nigoh berdi. Asarga mafkuraviy 
soʻzlar qoʻshish talab qilindi — shoir ichki 
haqiqatni saqladi. Tazyiq kuchaydi — Sharof 
Rashidov uni keskin taʼqibdan asradi. Rasmiy 
yoʻllar cheklandi — xalq qasidani davralarda 
kuyladi. 1991-yilda davlat mustaqil boʻldi, biroq 
qasidada milliy qalb istiqloldan yigirma uch yil 
avval oʻzini ozod his qila boshlagan edi.

Erkin Vohidov Birinchi va Ikkinchi 
Renessans siymolarini XX asr oʻzbek 
oʻquvchisining maʼnaviy dunyosiga 
qaytarib, Uchinchi Renessans gʻoyasining 
zaminini tayyorlagan ijodkorlardan 
biridir. Ammo Renessans oʻtmish bilan 
faxrlanishning yangi shakli boʻlib qolmasligi 
kerak: Beruniy bilan maqtanib, kashfiyot 
qilmasak, Xorazmiyni ulugʻlab, zamonaviy 
ilmni egallamasak, Navoiyni buyuk deb, 
ona tili taqdiriga befarq boʻlsak, tarixiy faxr 
tasallidan nariga oʻtmaydi.

Ustoz Renessansning tayyor natijasini emas, 
uni yaratishga qodir inson qiyofasini berdi: 
tarixini biladigan, ona tilini sevadigan, jahon 
madaniyatiga ochiq, ammo hech kim oldida 
oʻzini kam his qilmaydigan insonni. Biz, sonsiz 
muxlislari uchun “Oʻzbegim”ning ulugʻ sabogʻi 
ham shu — meros bilan faxrlanish barobarida 
unga munosib boʻlish masʼuliyati. Mirzo 
Ulugʻbek qasidada sirli osmon toqiga narvon 
qoʻygan edi, Erkin Vohidovning “Oʻzbegim”i esa 
tarixiy xotira bilan kelajak tafakkurini bogʻlab, 
istiqlol toqi orqali Uchinchi Renessans sari 
qoʻyilgan maʼnaviy narvon boʻlib qoldi. Endi 
shu narvondan koʻtarilish oʻzligini anglagan, 
ilmga tayangan va ozod fikrlaydigan avlodning 
vazifasidir.

Mustaqillik har 
doim ham bayroq 

koʻtarilgan yoki 

huquqiy hujjat qabul qilingan 

kundan boshlanmaydi. Baʼzan 

u ancha avval — millat oʻz 

tarixini qayta eslagan, oʻz 

nomini gʻurur bilan aytgan 

va kelajagini oʻz irodasi bilan 

tasavvur qila boshlagan pallada 

tugʻiladi. Siyosiy istiqlol 

davlatga huquqiy erkinlik 

bersa, maʼnaviy istiqlol insonni 

qaram tafakkurdan xalos etadi.

istiqlol toqiga
QO‘YILGAN NARVON

YANGI O‘ZBEKISTON


